
2020 жылдың бірінші жартыжылдығына
“Сыр медиа” ЖШС-на қарасты газеттерге

жазылу жүргізілуде.
 “Сыр бойы” газетіне жазылу бағасы: 

жекелер үшін: 6 айға – 3000 теңге.
Мекемелер үшін: 6 айға – 4000 теңге.

Серіктестікке қарасты га зет    
терге барлық ау дан дық редак  ция
ларда жә  не баспасөз бөлімінде 
(Бей ба рыс  Сұлтан көшесі, 4 «А» 
ме   кенжайында) жа зылуға болады. 
Ұжымдық және атал ған ме кенжайға 
келу ге мүм кіндігі жоқ оқыр мандарға 
бөлім қыз мет керлері барып қызмет 
көр    сететінін еске саламыз.

Ел және жаһан жаңалықтарын, жедел әрі нақты 
ақпаратты газет сайтынан да таба аласыз.ҚҰРМЕТТІ ОҚЫРМАН!

1929 жылдың 1 шілдесінен шығады

Дәулет ҚЫРДАН.

Дәулет ҚЫРДАН.

БӘРЕКЕЛДІ! ҮКІМЕТ ОТЫРЫСЫ

КӘСІП СПОРТДЕНСАУЛЫҚБАСПАСӨЗ ТУРЫ

2 3 64

Кеңес алып,
іс бастаңыз

Жан жылуынан 
тараған шуақ

«...Головкин ешқашан 
жеңілмеген боксшы»

Байқоңырда
берекелі тірлік бар

Ауылға кіреберістен сол қап
талға бұрыла тартып, топ шеңгелді 
қақ жарған жолмен №3 бригаданың 
ау ма ғына ендік. Мұнда бригадир 
Жұмабек Көмірбаев күріш ора ғын  дағы 
техникалардың жайкүйін ба қылап, 
механи затор лар дың жағ дайын жасай
ды. Кісі көңілін қал дырмайтын жанның 
қара ма ғын дағы кү ріш ші Зарқұм 
Сүлей менов биыл ерлік жасады. Гекта

рына 72 цент нерден өнім алды. Әзірге 
зейнет кер күрішшінің алдына шыққан 
ешкім жоқ. Қайсыбір жылдары күріші 
өнімді шыққан Орынбасар Қар шығаев 
та әңгімеге қосыла кетіп, «Ағай дың ал
дына ешкім шыға алмас» дейді күліп. 
Аға күрішшінің қа сын дағы Жалғас 
Еспенбетов те кәнігі маман. Биыл 61,2 
центнерден өнім алды.

– Күтім жақсы болу керек. Иыққа 
кетпенді іліп, жай жүр мейміз. Суын 
реттейміз. Зиян кес термен күресеміз. 

Ма ман дығым – зоотехник. Әдеп кі
де мал шаруашылығына атса лыс тым. 
Кейіннен техника тізгін деп, шопыр 
болдым. Жиырма жылдан бері күріш
шімін. Ала жаздай осы күрішке қарап 
бейне тіміздің зейнетін сұ рай мыз. Жер
Ананың мейірімі тү сіп, төккен теріміз 
ақталса, қуа намыз. Біздікі – осы. 
Ұжымда бірге жұмыс істейтін жас
тарға үйре теміз. Білгім келеді деген  нің 
білегінен ұстап, ең бекке бау лимыз, – 
дейді З.Сүлейменов.

Азаматы аттан түспеген ауыл
Таң қылаң бере үстіне бір топ кісі мінген ЗИЛ-130 жүк көлігі 

гүрілдеген даусымен көшені көшіре өтті. Бұл – Қоғалыкөлдегі іргелі 
шаруашылық «Жер-Су Агро» фермерлік қожалығының жүргізушісі 
Қамбар Әбсадықовтың көлігі. Ауылдан 15-20 шақырым жердегі егіс 
алқабына қарай асығулы. Мұндағы негізгі жұмыс көзі – осы шаруашылық. 
Азаматтар көктем түсе алқаптың қоршауын нықтау мақсатында отынын 
шауып, жаз түсе егіс даласында қолына орағын ұстап, малының шөбін 
дайындайды. Еңбек майданының беріспес жауынгерлері бұлар. Азаматы 
аттан түспеген ауылдың қазаны да оттан түскен емес.

АӘК бөлудің жаңартылған моделі Ел
басы Нұрсұлтан Назарбаев бастамашы 
болған «Әлеуметтік қамқорлық» әлеуметтік 
шараларының қисынды жалғасы және Прези
дент ҚасымЖомарт Тоқаевтың «Cындарлы 
қоғамдық диалог – Қазақстанның тұрақтылығы 
мен өркендеуінің негізі» атты Қазақстан халқына 
арнаған Жолдауында берілген тапсырмаларын 
орындау мақсатында әзірленген. 

ҚР Еңбек және халықты әлеуметтік 
қорғау министрі Б.Нұрымбетов 2020 жылдың 
1 қаңтарынан бастап әлеуметтік қолдау 
шараларының кешенді тәсілі мен атаулы сипа
тын қабылдауды қарастыратын заң жобасын та
ныстырды. 

1) 4 немесе одан да көп кәмелетке толмаған 
баласы бар немесе 23 жасқа дейінгі күндізгі 
бөлімде оқитын студенттері бар барлық 
көпбалалы отбасыларға мемлекеттік жәрдемақы 
енгізу;

2) Отбасының барлық мүшелеріне кедейлік 
шегі мен отбасының жан басына шаққандағы 
орташа табысының арасындағы айырмашылық 
ретінде тоқсан сайынғы АӘК тағайындау, 
бұл жағдайда отбасының жұмысқа жарам
ды мүшелері жұмыс істеуі тиіс, ал мемлекет 
жұмысқа орналасуға және бизнеспен айналысуға 
көмектесетін болады;

3) Мемлекеттің аз қамтылған отбасылардағы 
балаларды кепілдендірілген әлеуметтік пакетпен 
қамтамасыз етуі: 1ден 6 жасқа дейінгі балалар 
тамақпен, гигиеналық құралдармен және білім 
беру қызметтерімен, ал 6 жастан 18 жасқа дейін 
– мектептерде тегін ыстық тамақпен, қалалық 
қоғамдық көлікте күнделікті тегін жол жүрумен, 
мектеп формасымен, оқу құралдарымен қамта
масыз етіледі.

ПремьерМинистр қаралып отырған мәсе
ленің маңыздылығы жоғары екенін атап өтті.

«Біз халықты әлеуметтік қолдау тетіктерін 
жүйелі түрде жетілдіріп отырамыз. Бұл бағытта 
көптеген ауқымды жұмыстар атқарылды, ол 
Елбасының ерекше бақылауына алынған. Мем
лекет басшысы ҚасымЖомарт Кемелұлы Тоқаев 
атап өткендей, көмек көрсету тетігі «ашық әрі 
әділетті болып, адамдарды бейқамдыққа емес, 
еңбек етуге ынталандыруы тиіс» деді А.Мамин.

Үкімет басшысы Еңбек және халықты 
әлеуметтік қорғау министрлігіне әкімдіктермен 
бірлесіп, өңірлерде АӘК берудің жаңа тәсілдері 
туралы түсіндіру жұмыстарын ұйымдастыруды, 
қазан айының соңына дейін тиісті заң жобасын 
Парламентке ұсынуды, ал өңірлердің әкімдеріне 
АӘК ұсыну бойынша түзетілген шаралардың 
нақты орындалуын қамтамасыз етуді тапсырды.

«Азаматтарымыз көмекке мұқтаж адам
дардың бәрі – аз қамтылғандар, көпбалалы от
басылар мен балалар мемлекеттің қорғауында 
болғанын және солай қалатынын білуі керек. 
Жұмыс істей алатындарға – оларға оқудан өтуге, 
мамандық алуға, жеке кәсіп ашуға, жұмысқа 
орналасуға барлық жағдай жасалып жатыр» деп 
атап өтті ПремьерМинистр.

2019 жылғы 12 қазан
(сенбі)

Қызылорда қаласы
8.00 – 13.00 – Ауыл шаруашы

лығы өнім де рінің жәрмеңкесі
11.0012.00 – Ауыл шаруашылығы 

өндірі сінің озаттарын марапаттаудың 
«Алтын дән – 2019» салтанатты ша
расы.

(Н.Бекежанов атындағы драма 
театры).

Қызылорда қаласында 
өтетін ауыл шаруашылығы 
жәрмеңкесінде аудандардың 

орналасу орындары
Арал ауданы
С.Торайғыров көшесінің бойы.
(«Шұғыла» балабақшасының 

алды).

Қазалы ауданы
Ғ.Мұратбаев көшесі мен Қ.Яссауи 

кө шесінің қиылысы. 
(«Шұғыла» мөлтек ауданы).

Қармақшы ауданы
«Журба» көшесінің бойы.
(Сахи Романов және Саламатов 

көшелерінің аралығы).
Жалағаш ауданы
Ә.Қашаубаев және Жетікөл 

көшелерінің қиылысы.
(Титов қыстағы).
Сырдария ауданы
Жанқожа батыр көшесі. 
(Реалбаза алдында).
Шиелі ауданы
Тасбөгет кенті 
(Кенттің орталық алаңы).
Жаңақорған ауданы
Астана даңғылының бойы. 
(Е.Көшербаев және А.Иманов 

көшелерінің аралығы).
Қызылорда қаласы
С.Толыбеков көшесінің бойы 
(Е.Әуелбеков және М.Әуезов 

көшелерінің аралығы).

Ұлттық спорт түрі

14.00-15.30. Қалалық ипподром
 - Ат жарыстарының салтанат-

ты ашылуы 
 1) Тай бәйге – 5 шақырым
 2) Құнан бәйге – 7 шақырым
 2) Тоқ бәйге – 16 шақырым
 3) Аламан бәйге – 25 шақырым
 - Жарыстың аяқталуы.

«Алтын дән – 2019» салтанатты шарасының 
БАҒДАРЛАМАСЫ

Жәрдемақы 
төлеудің жаңа 
тәсілдері 
қаралды

Кеше қызылордалықтар 
Қорқыт ата атындағы 
халықаралық әуежайда 
Қазақстан Кубогының 
жеңімпазы, жергілікті 
«Қайсар» футбол 
клубының ойыншыларын 
қошеметпен күтіп алды. 
Спортшыларымыз 6 қазанда 
Нұр-Сұлтан қаласындағы 
«Астана-Арена» стадионында 
өткен финалдық ойында 
«Атырау» командасын 2:1 
есебімен жеңіп, Сыр елінің 
абыройын аспандатты. 

Әуежайдағы салтанатты ша
раға облыс әкімінің орынбасары 
Н.Байқадамов, облыстық дене 
шынықтыру және спорт басқар
ма сының басшысы О.Акимов, 
спорт  шылар мен қала тұр ғын
дары қатысты. Ал облыс әкімі 
Қуанышбек Ысқақов өзінің 
Facebook па рақ  шасында арнайы 
құт тықтады. 

«Қайсарлықтарды» және «Қай
сар  дың» барша жанкүйерлерін 
ке шегі тарихи жеңісімен құттық
таймын! «Қайсар» ФК «Астана
Арена» стадионында «Атыраумен» 
бақ сынасып, кубокты сарапқа 
салу да нәтижелі ойын көрсете 
алды. 20 жылдан кейін Қазақстан 
кубогының финалына жолдама 
алған қайсарлықтар 2:1 есебімен 
жеңіс төрінен көрінді. Бұл тари
хи жетістік жанкешті ойынның, 
ын тымақтың, шебер бапкерлік 
жұмыс пен жанкүйерлердің қызу 
қол дауының нәтижесі деп білемін. 
Команданың ендігі мақсаты – 
алдағы Еуропа Лигасында да осын
дай жеңіс тұғырынан көріну. Со
нымен қатар, НұрСұлтан қаласына 
«Қайсарға» қолдау көрсету үшін 
арнайы барған барша сырбойылық 

жанкүйерлерге де алғысымды ай
тамын. Жеңісті күндеріміз көп 
болсын!» – деп ықыласын білдірді 
аймақ басшысы.

ҚР Мемлекеттік хатшысы, об
лыс   тың бұрынғы әкімі Қырымбек 
Көшербаев жеңіске жеткен жарқын 
сәт те команданың қасынан табыл
ды. 

– Мен сіздермен мақтанамын. 
Бұл бақытты сәттер – біздің ортақ 
абыройымыз. Мен сіздерге Кубокқа 
лайықты осы ойындарыңыз үшін 
зор ал ғысымды білдіремін. Стой
чо Младенов өзі нің нағыз бапкер 
екенін дә лел  деді. Команда әлі та
лай жеңісті сыйлайтынына, Еуро
пада да осындай мықтылық таны
татын дарыңызға сенеміз. Ал біз 
«Қайсардың» Қа зақ станда ғана 

емес, Еуропада да жұл дыздай 
жарқырауына қолдау көрсетеміз, – 
деді Қ.Көшербаев.

Қазақстан Кубогы үшін тар
тысты доданы тұтас ел көз тігіп, 
асыға күтті. Өйткені, «Қайсар» мен 
«Атыраудың» қай жеңгені Еуроли
гада өнер көрсетеді. «Біздің жігіттер 
дайын» деген қос облыстың ойын
шылары шешуші сәтте бар өнерін 
салары әу бастан белгілі болған. 
Жүзден жүйрік шығып, ел Кубогы
мен қоса, кәрі құрлықта доп тебу 
қай футболшының болмасын арма
ны екені даусыз.

«АстанаАренада» өткен ала 
доп бәсекесі үлкен тартыс пен 
өрілді. Қос мықты жеңісті қол
дан бермеу қамымен тырысып 
бақ ты. Десе де, екінші таймның 

67минутында атыраулықтар 
есеп ашты. Қызылордалық жан
күйерлердің көңілі түсе бастады. 
Оған қоса «Қай сардың» ойын
шылары Джон, Барсегян, Ма
рочкин төрешінің ес кертуін 
алса, Асхат Тағыберген ойыннан 
шы ғарылды. Жанкүйерлердің 
көңілкүйі тіпті алаңдаулы еді. 
А.Тағыбергеннің орнына ойынға 
қосылған И.Зеньковичтің есеп 
теңес тіруі екіталай деген пікір 
де айтылмай қалған жоқ. Алай
да, 89минутта Игорь Зенькович 
есеп теңестіргенде үміт оты қайта 
жарқ етті. «Қайсардың» финалдағы 
алғашқы голы осылай соғылды.

Қос команданың екеуі де аянып 
қалмады. Негізгі уақытта тепетең 
есепте болған соң, қосымша экстра

тайм жарияланған. Жанкүйерлер 
үшін нағыз алаңдау сәті туған еді. 
Дегенде 122минутта (экстратайм) 
«Қайсардың» ойыншысы Думан 
Нәрзілдаев тарихи сәттің қуаныш 
голын салып,  Сыр еліне жеңіс сый
лады. Есеп 2:1, «Қайсар» Қазақстан 
Кубогының иегері атанды.

– Көпшілік бізді бар назарды 
Кубокқа салғаннан соңғы матч
тар да дұрыс ойнамай жүр деп ой
лайды. Олай емес. Чемпионаттың 
әрбір турында жақсы ойын көрсе
тіп, «Қай сардың» абыройын асқақ
та туы мыз керек. Әлі де тартысты 
ойындар болады, – деді Стойчо 
Младенов.

Ел Кубогына қол жеткізген 
«Қайсар» енді Еуропа Лигасында 
Қазақстан намысын қорғайды. 

Жеңіс құтты болсын, Сыр елі!

«ҚАЙСАР» – ҚАЗАҚСТАН 
КУБОГЫНЫҢ ИЕГЕРІ

ҚР Премьер-Министрі Асқар 
Маминнің төрағалығымен өткен Үкімет 
отырысында айқындық, әділеттілік және 
еңбекке ынталандыру қағидаттарына 
негізделген атаулы әлеуметтік көмек көр-
сетудің жаңа тәсілдері қаралды. Бұл тура-
лы primeminister.kz  сайты хабарлады.

ЖОЛДАУ ЖҮГІ БАСПАСӨЗ ТУРЫ

1-бет. 

Агроөнеркәсіп кешенін 
жан-жақты дамыту – Қа-
зақ стан үшін басым бағыт-
тардың бірі. Бұл туралы 
Мемлекет басшысы өз 
Жолдауында ерекше атап 
өткен. Қасым-Жомарт 
Тоқаев елімізде және одан 
тыс жерлерде сұранысқа ие 
органикалық және эколо-
гиялық таза өнім шығару 
үшін еліміздің әлеуеті зор 
екенін атап өтті. Бүгінде 
Мемлекет басшысының 
тапсырмасымен облыстың 
әлеуметтік-экономикалық 
дамуына, азаматтардың 
әл-ауқатын арттыруға, тұрғындардың 
табысын өсіруге және өмір сүру сапа-
сын жақсартуға бағытталған бірқатар 
мемлекеттік бағдарламалар белсенді 
жүзеге асырылып жатыр. 

Сонымен қатар, агроөнеркәсіп 
кешенін дамыту тапсырмасында ауыл 
шаруашылығы саласына, оның ішінде 
фермерлерге өз өнімін сыртқа шығарып 
сату үшін барынша қолдау көрсету және 
ауыл шаруашылығы өнімін экспорттау 
айтылған. 

Саланы одан әрі дамытуда біршама 
жұмыстар жүргізілуде. Мемлекеттің 
тұрақты қолдауының арқасында соңғы 
бес жылда облыстың жалпыөңірлік 
өнімдегі ауыл шаруашылығының үлесі 
2,6 проценттен 3,7 процентке артты. 
Жыл сайын өңделген өнімдердің экс-
портын 2,5 есеге ұлғайту, өндірілген 
жалпы өнім көлемін 2 есеге, инвестиция 
көлемін 3 есеге арттыру міндеттелген. 
Бұл міндеттерге қол жеткізу үшін 
қабылданған «Агрокарта» аясында 
бірқатар жұмыстар атқарылып жатыр.

Қызылорда қаласында «Сыр маржа-
ны» ЖШС стандартқа сай ет комби на-
тының құрылысын салып, жыл аяғында 
қолданысқа беріледі деп межеленуде.

Осы ет комбинаты қолданысқа 
берілгенше, облысқа бекітілген жос-
парды бұқашықтарды тірілей өткізу 
арқылы орындауды көздеп отырмыз. 

«Сыр маржаны» ЖШС 
Өзбекстан мемлекетіне 
250 бас тірідей бұқа-
шықты экспорттады. 
Иран Республикасына 56 
бас бордақыланған бұқа-
шық экспортталды. Иран 
Ислам Республикасына 
789 бас, Біріккен Араб 
Әмірліктеріне 950 бас 
тірілей қозы экспортқа 
жөнелтілді.

Биыл облысқа 
«Сыбаға» бағдарламасы 
аясында 2650 бас асыл-
тұқымды импортталған 
МІҚ аналығын сатып алу 

жоспары бекітілген. Шет мемлекеттер-
ден малды асылдандыру және ет, сүт 
бағытын арттыру  мақса тында  807 бас, 
яғни, Чехиядан 280, Германиядан 167, 
Ресейден 360 бас  асылтұқымды ірі қара 
аналығы облысқа жеткізілді.  

Пайдаланылмай жатқан жерлер 
оны қолдануға қабілетті тұрғындарға 
жалға беріледі. Барлық егістік жер-
лер түгенделетін болады. «Ауыл – ел 
бесігі» бағдарламасы бойынша пайда-
ла нылатын қаражат үш есеге артып, 
олар инфрақұрылымға, мектептер 
мен ауруханаларға жұмсалады. Ауыл-
шаруашылық өндірісін 4,5 есеге арт-
тыру үшін суармалы жерлердің саны 4 
есеге ұлғаймақ. 

Жалпы Президенттің стратегиялық 
қадамдары, қоғамды жаңғырту, 
жетілдіру жөніндегі ойы Тұңғыш Пре-
зидент – Елбасы Н.Назарбаевтың та-
рихи құжаттарының жалғасы іспеттес. 
Жолдауда ел дамуына жаңа талаптар 
белгіленген, ашықтық пен нақтылыққа 
көзделген қоғам деңгейіне көтерілудің 
алғышарттары көрсетілген. Елге сенім 
ұялатқан мұндай маңызды құжат халық 
дамуы мен өмір сүру деңгейінің алға 
қарай артуына жетелейтініне үлкен 
сенім бар. 

Ерсұлтан АПЕТОВ, 
облыстық ветеринария 

басқармасының басшысы.

Ауыл шаруашылығы 
өнімдерінің үлесі артуда

Мемлекет басшысы Қасым-Жомарт Тоқаев «Сындарлы қоғамдық 
диалог – Қазақстанның тұрақтылығы мен өркендеуінің негізі» атты 
Қазақстан халқына арнаған тұңғыш Жолдауында ел өміріндегі түйткілді 
мәселелердің түрлі шешімдерін нұсқаған еді. Сонымен қатар, Президент 
Үкіметке, салалық министрліктерге, әкімдерге және жауапты тұлғаларға 
ел экономикасын серпінді дамыту бойынша зор міндеттер жүктеп, нақты 
нәтижеге қол жеткізуді тапсырды. Бұл бағытта Сыр өңірінде де ауқымды 
жұмыстар атқарылып жатқаны айқын.

Ауылдағы алқаптың басым 
көпшілігі «Жер-Су Агро» фер мерлік 
қожалығына қа райды. Биыл қожалық 
1074 гек тар жерге күріш еккен. Оған 
қоса 903 гектар жоңышқасы бар. 
Күндіз-түні тынбастан еңбек етіп 
жүрген диқандардың жемісті кезеңі 
де келіп қалған.

– Бүгінге дейінгі есеп бойынша біз 
өнімнің 80 процентін жинап, қамбаға 
құйдық. Барлығы еңбек керлердің 
арқасы. Оза шап қандар қатарында 
Нұр лы бек Құлымбетов басқара-
тын №2 бригада 260 гектар жердің 
әр гектарынан 55 центнерден өнім 
алды. Жекелей еңбек етіп биік тен 
көрінгендер де аз емес. Жастар да, зей-
неткерлер де бар. Тәжірибелі маман-
дар бар білгенін салып, ала жаздайғы 
еңбектің қайтарымы үшін тырба-
нып жатыр. Жас тарымыз солардан 
үлгі алып, бір деңе үйреніп қалайын 
дейді. Әлі де болса, жас мамандарды 
тартуда жұмыс істеп жатырмыз. Би-
дайдан Біржан Әб жан, жоңышқадан 
Қайырбек Қос жанов, мақсарыдан 
Берікбол Баубаев тәрізді жігіт тер алда 
келді. Елдің несі бесін қорып, дәннің 
төбесінен торғай ұшыр майтын Аябек 
Жаппаровтай аза  ма тымызды да айта 
кеткен жөн, – дейді қожалық төрағасы 
Берік Әлекеев.

Төраға мақтаған азамат тар-
дың расында еңбегі ерен. Шаруа-
шылықтың жұмысы бір адамның 
қолымен бітпейтіні аян. Бастысы, 
төртеу түгел болып, төбедегіге қол 
жеткізу. Әуелі Жер-Анаға дән сеуіп, 
несібе теру үшін техника сақа дай 
сай тұруы керек. Гаражда тізілген 
техниканың сап түзеп, егіске аттануы 
үшін инженер ұйымдастырушы бо-

луы тиіс. Бұл ретте Қоғалыкөлді бы-
лай қойғанда, Қызылордаға та нымал 
инженер Батырбек Жәрменовтің орны 
бөлек. Дәне кер леушілер Нұржан Ал-
дабергенов пен Әлизат Дінисламдай 
білікті жастар да бар. Механиза-
торлар Бақтияр Шілдебаев, Досбол 
Қалманов, Бақытжан Жұ маділдаев, 
Еркебұлан Шіл де баев, Талғат Дос-
пенбетов, Қазынабек Құлымбетов, 
Сағын тай Шілдебаев, Қыдырбек 
Байгереев, Бақыт Тоқмырзаевтар 
науқан кезінде бір сәт тыныққан 
емес. Қауырт тірлікте бірлікті бекем, 
тірлікті түзу етіп келеді. Диспетчер 
Бодан Шалбаевтың да осы тірліктегі 
үлесі зор. Темір ден түйін түйген 
ұста Талғат Ыдырысов көлік тердің 
қосалқы бөлшектерінің өзін қайта 
өңдеп, қолыңа ұстатып жі береді. 
Осындай мамандары бар шаруа шы-
лықтың ісі алға баспағанда қайтсін?!

Баймағанбет Палымбетовтің 

бас  қаруындағы №1 бригадада шөп 
нау қаны қызу жүріп жатыр. Бірі – 
күріш басында, бірі шөп шабуда. 
Әйтеуір, бос жүрген ешкім жоқ. Шөп 
бригадасының басшысы – Ғалымжан 
Қоқанов.

– Біздің тұрақты жүретін же -
ріміз жоқ. Осындағы 5 бри гад  аның 
қайсысындағы шөп ору  ға жара-
са, сонда барамыз. Кел  ген көліктің 
барлығына шөп үлестіру керек. 
Қайсысы болмасын, бала-шағасының 
нәпақасына жүр ген жан дар ғой. 
Жұмыстың қан ша лық ты ауыр екенін 
өзің көріп, біліп отыр сың. Қайсыбір 
қиындығын ай та берейін, – дейді 
іскер азамат.

Ғалекеңнің қалың ел үшін істеп 
жатқан жұмысына басшысы да 
жоғары баға берді. Мұнан бөлек №4 
және №5 бригада ел көңілінен шығып 
жұмыс істеп келеді. Бірі Жеңісбек 

Қожахметовтің, екіншісі Нәби 
Ысқақовтың басқаруында.

Төраға Берік Жағыпарұлы ның 
есімі ауызға жиі ілігеді. Шаруашылық 
есебінен қысыл ғанның қолтығынан 
демеп, сүрінгенге сүйеніш болып 
келеді. Таяуда ғана қыстың қамына 
мал азығын дайындаудан қиналған 
ауылдағы көнекөздердің отбасына 
200 престен таратты. Асыраушы-
сынан айырылған отбасыларға да 
қаржылай қолұшын берді. Мектеп, 
мәдениет үйі тәрізді нысандарға 
тұрақты түрде көмегі тиіп келеді. Та-
яуда ғана қарттар күні қарсаңында 2,5 
мың тонна күріш таратып, мерекемен 
құттықтады.

– Не болса да, ауылға пайдамыз 
тисін дейміз. Ауылға сырт тан қонақ 
келгенде көрсе тер дүниең болғаны 
жақ сы. Кіреберістегі төлқұжа тымыз-
дың көнергеніне біршама уақыт 
болған. Оны жаңартып, мәлі мет-
терін толықтырып, келген адам елді 
мекен жайлы біле жүрсін дедік. Ол 
да бірліктің арқасында ғой. Енді 
орталықта тұрғындар серуендейтін 
орын салсақ деген жоспар бар. Ол 
жерде елге еңбегі сіңген тұлғаларды 
танытар құрмет тақтасы тұрады. 
Еңбекті елеу деген осы деп білемін. 
Әрбір жас ұрпақтың санасында ата-
бабамыздың, әке-шешеміздің ерен 
ерлігі жүрсе, тарихымызды бүтіндеу 
деген сол, – дейді Б.Әлекеев.

«12 қазанға дейін егінді жинап 
бітуді жоспарлап отырмыз» деген 
төраға ұзақ әңгімеге уақыты жоғын 
байқатты. Дереу іске көшіп, көлікке 
отырып, алқапқа аттанды. Азаматы 
аттан түспейтін ауылдағы шаруа-
шылықтың шалқыған тірлігі осындай.

Сырдария ауданы.

Азаматы аттан түспеген ауыл

Қайырымдылық қанаттанған 
қоғамда мейірімділік орнайды. 
Көмекке мұқтажға жылылық таныту 
– елдің ортақ мүддесі. Бұл бағытта 
қолға алынып отырған шаралар аз 
емес. Соның бірі – «Қайырымдылық 
керуені» рес пуб ликалық конкурсы. 
Оның мақсат-міндетін облыс бойын-
ша «Іскер әйелдер қауымдастығы» 
қоғамдық бірлестігінің төрайымы 
Манат Алмашева мен бірлестік 
мүшесі Рахима Ахметова, «Жас 
қанаттар» бірлестігінің төрайымы 
Ақгүл Абдрасул өңірлік коммуни-
кациялар қызметінде өткен баспасөз 
конференциясында тарқатып айтты.

– Қоғам деген құндылыққа селт 
етіп, сезім білдірмейтін бәзбір жан-
дар барын жасыра алмаймыз. Десе 
де, арамызда өзінен бұрын өзгені 
жоғары қойып, қиын сәтте қол 
ұшын беруге әзір адамдар бар. Кон-

курс осындай жандардың ісін  көпке 
үлгі етуді мақсат етеді.  Екінші 
жағынан, ол жас ұрпақтың бо йында  
ізгі қасиеттерді оятады деп білеміз. 
Республикалық конкурстың ірік-
теу жұмысы 2 қыркүйектен 29 қа-
рашаға дейін жалғасын таппақ. 
Жеңім паздар  есімі  ақпан  айының 
соңында белгілі  болады,  –  деді  
Манат Тамабайқызы.

Сондай-ақ, спикер лауреаттар 
«Асар», «Туған жер», «Мейірім 
жолында», «Батыл жүрек», «Қайы-
рым дылық тарихы» секілді номина-
циялар бойынша анықталатынын 
айт ты. Байқауға кәсіп керлік 
субъектілері мен қайы рым-
дылық қызметті мемлекеттік қол-
дау арқылы жүргізетін тұлғалар 
қатыстырылмайды.

М.СНАДИНҚЫЗЫ.

Сондай-ақ, Елбасы ұсынған Бес ин-
ституционалды реформа мен «100 нақты 
қадам» Ұлт жоспарын толыққанды 
жүзеге асыру қажеттілігіне баса на-
зар аударды. Еліміздің қоғамдық-
саяси өмірін жаңғыртпайынша та-
бысты экономикалық реформаларды 
іске асыру мүмкін еместігін айта келе, 
ел Президенті халықтың әл-ауқатын 
жақ сартуға қатысты әлеуметтік мәсе -
ле  лерге ерекше тоқталып өтті. Аза-
мат  тардың кез келген сындарлы 
өті  ніш-тілектерін жедел әрі тиімді 
қарас тыратын «Халық үніне құлақ аса-
тын мемлекет» тұжырымдамасын іске 
асыруды тапсырды. Қоғамдық диалог, 
ашықтық, адамдардың мұң-мұқтажына 
жедел назар аудару барлық мемлекеттік 
органдар қызметінің негізгі басымдығы 
болуы тиіс екендігін еске салды. Адам 
құқықтары мен бостандықтары жайлы 
кеңінен айта келе, жыныстық зорлық-
зомбылық, педофилия, есірткі тара-
ту, адам саудасы, әйелдерге қатысты 
тұрмыстық зорлық-зомбылық секілді 
ауыр қылмыстарға, әсіресе, балаларға 
қатысты қылмыстарға қолданылатын 
жазаны шұғыл түрде қатайту бағытында 
шаралар қабылдауды Парламент пен 
Үкіметке тапсырды. 

Сондай-ақ, Мемлекет басшысы 
Үкімет ке азаматтық қорғаныс саласы 
қызметкерлерінің еңбекақысын кө-
бейтуді және осы мақсатқа 40 милли-
ард теңге бөлуді тапсырды. Президент 
Қ.Тоқаев Жолдаудың «Әлеуметтік 
жаңғырудың жаңа кезеңі» деп атала-
тын бөлімінде бюджет қаржысы эко-
номиканы дамыту және әлеуметтік 
мәселелерді шешу секілді екі бағытқа 
негізделуі тиіс екендігін атап өтті. Аз 
қамтылған және көпбалалы отбасы-
ларды қолдау мәселесін сөз ете келе, 
Үкіметке дарынды баланың қабілетін 
дамытудың жол картасын әзірлеуді 
тапсырды. Сондай-ақ, ұстаздар мен 
оқытушылардың әлеуметтік жағдайын 
жақсарту қажеттігіне баса назар ау-
дара келе, алдағы төрт жыл ішінде 
мұғалімдердің жалақысы екі есеге 
көбейетінін, 2020 жылдың 1 қаңтарынан 
бастап ұстаздар жалақысы 25 процентке 
өсетінін жеткізді.

Әлеуметтік салаларды түгел қам-
ты ған Мемлекет басшысы медици-
на лық қызмет көрсетудің сапасы мен 

қол жетімділігіне де назар аударды. 
2020 жылдың 1 қаңтарынан бастап 
міндетті әлеуметтік медициналық 
сақтандыру жүйесі енгізілетіндігін 
айтып, мемлекет тегін медициналық 
көмектің кепілдендірілген көлемін 
сақтайтындығын және осы мақсатқа 
алдағы үш жылда 2,8 триллион теңге 
бөлінетіндігін жеткізді.

Онан кейін Президент, зейнетақы 
жүйесі бойынша шешімін табуы тиіс 
мәселелерге тоқтала келе, жұмыс 
істеп жүрген адамдар өзінің зейнетақы 
жинағын зейнетке шыққанға дейін бас-
пана сатып алуға, болмаса білім алу 
мақсатына пайдалана алуы бойынша 
Үкіметке жыл соңына дейін шаралар 
қабылдауды тапсырды.

Әлеуметтік тұрғыдан әлсіз топтар 
үшін баспана қолжетімділігін артты-
ру мәселесі қатаң бақылауда екендігін 
де жеткізді. Елбасы бастамасымен іске 
асып жатқан 2 проценттік жеңілдетілген 
мөлшерлемемен, пайыздық алғашқы 
жарнасы 10 процент болатын жаңа 
«Бақытты отбасы» бағдарламасы аясын-
да жұмыстарды қолға алуды тапсырды. 
«Жыл соңына дейін бұл бағдарлама бой-
ынша шамамен 6 мың отбасы баспана-
мен қамтамасыз еті леді. Бірінші кезекте, 
көпбалалы және мүге дек бала тәрбиелеп 
отырған отба сылар қамтылатын бола-
ды», – деді Қ.Тоқаев.

Үкіметке шын мәнінде көмекке 
мұқтаж жандарға қолдау көрсетуді және 
кезекте тұрған аз қамтылған 30 мыңдай 
көпбалалы отбасыларға баспана беру 
мәселесін үш жыл ішінде түбегейлі 
шешуді тапсырды. 

Халықтың тұрмысын көтеру 
мақсатында әлеуметтік көмекті күшейту 
бойынша көптеген шаралар қабылданып 
жатқаны да белгілі. Мәселен, тұрмысы 
төмен және көпбалалы отбасылардың 
әр баласына төленіп жатқан 21 мың 
теңге қаншама жанның жағдайын 
жақсартуда. Екіншіден, Мемлекет бас-
шысы Қасым-Жомарт Кемелұлының 
тікелей ұсынысымен қиын жағдайда 
қалған отбасылардың несие бойынша 
қарызының жабылуы халық үшін үлкен 
қолдау болды. Олай болса, Жолдау-
дан туындайтын міндеттерді іске асы-
ру мақсатында сенім биігінен көрініп, 
жұмыла жұмыс жасайық. Еліміз көркейе 
берсін.

Жанкелді ЫСҚАҚ,
облыстық мәслихат депутаты.

Әлеуметтік жаңғырудың 
жаңа кезеңі

Байқоңырда берекелі тірлік бар

– Әскери қыз-
метке елімізді қор-
ғауға қабілетті, 
ден саулығы мық-
ты, дене бітімі шы-
нық қан, сауаты 
жеткілікті, мораль-
дік-іскерлік қабілеті 
жоғары азаматтар 
жөнелтіледі. Оның 
ішінде Қарулы Күш-
тер қатарына 350-
ге жуық, Ұлттық 
Қауіпсіздік Коми-
тетінің Шекара қызметіне 180-
ге жуық, Мемлекеттік Күзет 
қызметіне 20-ға жуық, Ішкі істер 
министрлігі Ұлттық Ұланына 300-
ге жуық азамат аттанады, – деді 
Еркінбек Серғалиұлы.

Департамент тек мерзімді 
әскери қызметке шақыру 
жұмыстарын ғана емес, соны-
мен қатар жұмылдыру, аумақтық 
қорғаныс, жастарды әскери-
патриоттық тәрбиелеу жұмыстарын 
да ұйымдастырады. Айталық, 
жастарды әскери-патриоттық 

тәрбиелеуді жетілдіру мақсатында 
«Жас сарбаз» республикалық 
балалар мен жастардың әскери-
патриоттық қоғамдық қозғалысы 
бірлестігі құрылған. Өткен 
жылы бұл қоғамдық бірлестіктің 
біздің өңірімізде де филиалы 
құрылып, қазіргі уақытта Жастар 
орталығының базасында жұмыс 
жасап жатыр. Облыстың барлық 
мекемелерінде 309 «Жас сарбаз» 
әскери-патриоттық клубы мен 1 
сынып ашылды. Бұл клубта бүгінде 
облыс бойынша 178338 оқушы 
тәрбие алуда. 

Мемлекет басшысы өзінің 
Жолдауында отыз жылға жуық 
уақыт ішінде Қазақстанның Тұңғыш 
Президенті Н.Назарбаевтың көреген 
көшбасшылығымен еліміз жеткен жарқын 
жетістіктерге тоқтала келе, әлемдегі беделді 
әрі орнықты мемлекетке айналғанымызды 
тілге тиек етті.

Турдың алғашқы нысаны – 
Байқоңыр қаласындағы №277 мек-
теп-лицейі. Мектеп 2013 жылдың 
1 ақпанында пайдалануға берілген. 
2015 жылдан бастап Қазақстан 
Республикасының білім стандарт-
тарына көшірілген. Мектептің 
материалдық-техникалық базасы 
толық жабдықталған, 59 сынып, 3 
компьютер бөлмесі, 2 спорт залы, 13 
зертханалық бөлме, 2 оқырман залы-
на арналған кітап хана, 640 орындық 
мәжіліс залы, 320 орындық асхана, 
100 орындық көркемдік залы және 
музейі бар. 

Жаңа оқу жылында мектепте 
1283 оқушы оқиды, сондай-ақ мұнда 
115 мұғалім жұмыс істейді. Өткен 
оқу жылында ҰБТ бойынша аудан-
да алдыңғы орында болып, 3 оқушы 
«Алтын белгі», 2 оқушы «Үздік 
аттестат» иегері атанды. Мектеп 
бітіруші 26 түлектің 19-ы Ресей, 
Қытай және еліміздің жоғары оқу 
орындарының грант иегері атанған. 

Биылғы тамыз мәслихатында 
«Үздік білім беру ұйымы» номина-
циясына, 17 млн теңгеге ие болды. 
Аталған қаражатқа химия, физика, 
биология, информатика, линга-
фон, робототехника, өзін-өзі тану, 
алғашқы әскери дайындық, тарих, 
география, технология кабинеттері 
қосымша жарақтандырылды. 

Байқоңыр қаласындағы көп-
бейінді қалалық ауруханасы 
2016 жылы облыстық медицина 

орталығының филиалы ретінде 
жұмысын бастаған. Аурухана 30 
төсек-орынға арналып, терапия, 
қалпына келтіру және күндізгі ем-
деу бөлімдері ашылды. Мұнда қала 
тұрғындарымен бірге Арал, Қазалы 
және Қармақшы аудандарының 
тұрғындары емде леді. 2018 жылы 
аурухана жаны нан Байқоңыр 
қаласы және Ақай, Төретам елді 
мекендерінің тұрғындарына 
арналған емхана ашылды.

Бас дәрігер Жандос Әділханның  
айтуынша, емдеу мекемесінде 
алғашқы жылы 8 мыңдай адам 
тіркеуде болса, бүгінде Ақай ауы-
лы мен Төретам кентін қосқанда 

42 мың адам бар. Тағы бір айта 
кетерлік жайт, жоғары білімді 
дәрігерлер қатары жас мамандар-
мен толыққан. Тамыз айында ауру-
хана Байқоңыр қалалық көпбейінді 

ауруханасы болып қайта құрылды. 
Хирургия, гинекология, жансақтау 
бөлімдері ашылып, аталған 
бағыттар бойынша науқастар ем ала 
бастады. Тұрғындарға көрсетілетін 
медициналық қызмет сапасын арт-
тыру мақсатында 24 млн теңгеге 
заманауи зертханалық құрал-
жабдықтар алынып, аурухананың 
материалдық-техникалық базасы 
толықтырылды. «Nur Otan» партия-
сы облыстық филиалы төрағасының 
бірінші орынбасары Ақмарал 
Әлназарова инструментальді кли-
ника-зертханалық бөлімнің жұ-
мысымен танысты.

ҚР Президентінің «Байқоңыр» 
кешеніндегі арнаулы өкілінің қыз-
метін қамтамасыз ету басқар масы-
ның басшысы Жасұлан Абатовтың 
айтуынша, қалада 77 500 тұрғын 
бар, оның 50 мыңнан астамы 
қазақстандықтар. Мұндағы  13 мек-
тепте 20 мыңнан аса оқушы бар, 8 
мектеп ресейлік білім стандарты-
мен,  5 мектеп 2015 жылдан бері 
қазақстандық білім стандарты-
мен оқиды. Қазір 1  орыс мектебін 
қазақстандық стандартқа көшіру 
жоспарланып отыр, сондай-ақ 1200 
орындық мектептің құрылысын 
салу талқылануда.  

Қалада 13 балабақша бар, оның 
1-і ғана қазақстандық, жыл аяғына 
дейін мемлекеттік-жекеменшік 
әріп тестік негізінде тағы бір 
балабақша ашылу жоспарланды. 
Былтырдан бері Байқоңыр қаласын 
газдандыру жобасы жасалып, 5 
мектеп, 1 аурухана, 1 балабақша,  
көпқабатты тұрғын үйлер газға 
қосылды. Алдағы уақытта Төретам 
кенті мен Ақай ауылын газға қосу 
жұмысы жоспарлануда.

Үкіметаралық келісім ая-
сында 2017 жылы қазақстандық 
азаматтарға арналған 50 пәтерлік  
5 тұрғын үй салу мақұлданып, 
қазір тұрғын үйлер толықтай 
пайдалануға дайын. Тұрғын үйлер 
қазан айының соңына дейін, кезек-
те тұрған қазақстандық әлеуметтік 
аз қамтылған азаматтарға және 
50 пәтер әлеуметтік саладағы 
қызметкерлерге беріледі. 
Екіжақты келісім бойынша еркін 
экономикалық аймақ құру, оның 
ішінде туристік, кәсіпкерлік сала-
ларын дамыту, кәсіпорындар ашу 
мәселелері  бойынша жұмыс жүріп 
жатыр.

 
Нұрбай ЖАНӘДІЛОВ.

Байқоңыр қаласы.

Өңірлік коммуникациялар қызметі республикалық және 
жергілікті БАҚ өкілдеріне арнап Байқоңыр қаласындағы 
әлеуметтік нысандардың жағдайын таныстыру үшін баспасөз 
турын ұйымдастырды.

Іріктеу жүріп жатыр Әскерге шақыру жалғасуда
Биыл күзгі шақырылымдағы әскери қызметке облыстан 

800-ге жуық азамат Отан алдындағы борышын өтеуге аттанады. 
Бұл туралы өңірлік коммуникациялар қызметінде өткен баспасөз 
конференциясында облыстың қорғаныс істер жөніндегі департа-
мент басшысы Еркінбек Байболов мәлімдеді.

Шиелі ауданында орна-
ласқан «Ару-ана» шұбат өн-
діру цехының негізі 2016 жылы 
қаланып, жұмысын 400 литр 
шұбат шығарудан бастаған еді. 
Бүгінде оның  ауқымы кеңей-
ген. 

Мінсе – көлік, ішсе – су-
сын, жесе азық болған түйе 
түлігінің қадір-қасиетін  жіті 
ұғынған халықтың ұрпағы 
емеспіз бе? Кәсіпкер Сабыр 
Ермаханов көпшілік іздеп 
жүріп әрең табатын ұлттық 
сусынды қолжетімді етті. Со-
ның нәтижесінде жұртшылық 
табиғи өнім тұтынып отыр. 
Цехтың басты өнімі – шұбат 
сусыны, оған қоса сұранысқа 
сай сиыр сүтін де өңдейді. 
Қазір мұнда күніне 1 тонна 
шұбат және сиыр сүті дайын-

далады. Сиыр сүтінен айран, 
құрт, йогурт, сүзбе әзірлейді. 
Шикізатты Балаби ауылы мен 
«Шиелі төрт түлігі» ауыл ша-
руашылығы кооперативінен 
алдырады. 

Жыл өткен сайын мұн-
дағы өндіріс арнасы кеңейіп, 
шығарылатын өнім көлемі де 
толыққан. Соның бірі ретінде 
балмұздақты айтуға болады.  
Түйе сүтінен әзірленген тәт-
ті дәм құлаққа таңсық естіл-
генімен халықтың  сұраны-
сына ие. Сондықтан күніге 
шығарылатын 1000 шақты 
балмұздақ бір ауданның өзі-
не толық жеткіліксіз. Цехтың 
технолог маманы Баян Дүй-
сенбекова алдағы уақытта осы 
бағыттағы жұмыстарды жан-
дандыруды көздейді. Бұл ретте 

ол облыс тың кәсіпкерлер пала-
тасына балмұздақ өндірісінің 
қуаттылығын арттыру бойын-
ша бизнес-жоспарын ұсынған. 
Жоба мақұлданса, аймақтың 
барлық ауданына қолжетімді 
болмақ. 

Бүгінде цехта сарысу өн-
діру жолға қойыла бастады. 
Көп күттірмей сүзбе-ірімшік 
(брынза), сарысу өнімі шыға-
рылды. Сарысудың адам ағ-
засына пайдасы зор. Мұның 
барлығын цехтың технолог ма-
маны өзі зерттеп, зерделеп іске 
асырып отыр. 

– Бізде ең әуелгі процесс 
түйе сүтін тексеруден бастала-
ды, яғни, арнайы аппараттың 
көмегімен сүттің майлылығы, 
тығыздығы, ақуыз мөлшері 
анықталады. Сосын тек-
серістің екінші кезеңіне өтеміз. 
Ол жоғары градуста қайнату 
арқылы белгілі болады. Ке йін 
92 градуста пастерленеді. Бұдан 
соң жұмыс салқындату, ұйыту, 
қайта салқындату  сияқты бір-
неше процестен өтеді. Осылай-

ша дайын болған өнім құтыға 
құйылады. Ал, жарамдылық 
мерзімі қазір 1 жылға ұзарды. 
Бұған дейін 2-5 ай ғана жарам-
ды болатын. Былтыр Алматы 
қаласындағы Қазақ Ұлттық 
аграрлық университеті маман-
дарымен бірлесе отырып шұ-
бат өніміне арналған ұйытқы 
шығардық. Шұбат сусыны қазір 
шетелдің емес өзіміздің ұйытқы 
арқылы әзірленуде. Бүгінде цех-
тан шығарылатын өнім облыс-
тың барлық аумағын қамтып 
отыр. Алдағы уақытта Алматы 
қаласына шығару жоспарлану-
да, – дейді технолог маман. 

Түйе сүті қуаты мен дәру-
мендік қасиеті жағынан қымыз-
дан кем түспейді. Осыны жіті 
түсіне бастаған халықтың бұл 
өнімге сұранысы жоғары. Ал, 
емдік қасиетін жоймай, құнар-
лы сусын ұсынған «Ару-Ана» 
шұбат өңдеу цехы ел ішінде 
үздік бағаланған тағам өн-
дірісін одан әрі кеңейте бермек. 

А.САЙДУЛЛАҚЫЗЫ.

ӨҢІР ӨНІМІ

Кәсібі бар елдің 
табысы бар

Жалпы кәсіпті бастау бар 
да, әрі қарай дамыту бар. Бүгін 
ашылып, ертең жабылып қала-
тын кәсіпкерлік нысандар қан-
шама? Кәсіпкерлікті қолдауға 
арналған жылдарда жұмыстың 
нәтижесі айқын болуы тиіс. 
Негізгі мақсат та осы. Сандар-
ды сөйлетсек, облыс бойын-
ша тіркелген шағын және орта 
кәсіпкерлік құрылымдардың 
ішінде жұмыс жасап тұрған-
дардың үлесі 85,7 процент. Бұл 
халықтың кәсіппен айналысуға 
ықыласты екенін байқатады. 
Бұл сөзімізді мына дәйек дәлел-
дей түседі: биылғы жылдың 
бірінші тоқсанында облыс та 

шағын және орта бизнес сала-
сында 90020 адам жұмыспен 
қамтылып, 70,9 млрд теңгенің 
өнімі өндірілген.

Бұл – кәсіпкерлікті дамыту-
да мемлекеттік қолдаудың нәти-
жесі. Расында, елімізде шағын 
кәсіпкерлікті қолдаудың бар-
лық мүмкіндігі қарас тырылған. 
Қаржылай және қаржылай емес 
қолдаудың ішінде қаржылай 
емесіне тоқталсақ, жыл ба-
сынан бері мемлекеттік бағдар-

ламалар аясында кәсіпкерлік 
негіздеріне 3970 жұмыссыз, 
өзін-өзі жұмыспен қамтығандар 
оқытылды. Оның ішінде «Биз-
нес-Кеңесші» бойынша 1303, 
«Бастау-Бизнес» 1567, «Жас 
кәсіпкер» жобасымен 1100 адам 
оқудан өткен.

Қаржылай қолдау да атап 
айтарлықтай. Биыл жұмыссыз-
дар мен өзін-өзі жұмыспен 
қамтыған азаматтардың, кәсіп-
керлердің жобаларын шағын 

несиемен қамтамасыз ету үшін   
5 млрд теңгеден аса қаржы бөлін-
ді. Атап айтқанда, «Нәтижелі 
жұмыспен қамту және жаппай 
кәсіпкерлікті дамыту» бағдар-
ламасы аясында шағын несие 
беру үшін 4 млрд теңгеден аса 
қаржы қаралып, бүгінде 2 млрд 
теңгеден аса қаржыға 622 жоба 
несиелендірілді. Сондай-ақ, 
«Қызылорда» өңірлік инвести-
циялық орталығына облыс бюд-

жетінен 850 млн теңге бөлініп, 
169 жоба қаржыландырылған. 
«Бизнестің жол картасы-2020» 
бағдарламасы аясында тұрақты 
бизнес құрылымдарға қолдау 
көрсету үшін 1 млрд 150 млн 
теңге қаржы бөлінген. Аталған 
бағдарлама аясында жыл ба-
сынан бері субсидия беру үшін 
екінші деңгейлі банктер жалпы 
құны 3,8 млрд теңгені құрайтын 
112 жобаны  мақұлдаған. Сон-
дай-ақ, кәсіпкерлікті қолдауға 

бағытталған мемлекеттік грант 
есебінен шағын кәсіп иелерінің 
84 жобасы қаржыландырылды. 
«Қарапайым заттар экономи-
касы» бағдарламасы аясында 
жалпы құны 1,145 млрд тең-
гені құрайтын 5 жоба несие-
лендіріліп, 699,5 млн теңгені 
құрайтын 8 жоба мақұлданды. 
Бүгінде жалпы құны 3 284,5 
млн теңгені құрайтын 24 жоба 
қаралуда.

Туризм тамырына 
қан жүгірді

Бұл салада атап айтар жаңа-
лық – «Туризмді дамытудың 
2019-2025 жылдарға арналған 
мемлекеттік бағдарламасының» 
бекітілуі. Бағдарлама әлі де да-
муы жағынан кенжелеп қалған 
саланы өркендетуге септігін 
тигізетіні сөзсіз.  Сыр өңірінен 
рес публикалық турис тік картаға   

3 нысан енгізілген. «Қамыс-
тыбас» демалыс аймағы, 
«Жаңақорған» шипажайы, «Бай-
қоңыр» ойын-сауық туристік ай-
мағы. Осы орайда айта кетелік, 
еліміздің туристік картасы – 
аймақтық және рес публикалық 
маңызы бар нысандарды қамти-
ды. Мұндағы мақсат – 2-3 жыл 
бедерінде қартаға енгізілген ны-
сандарды халықаралық дәреже-
ге көтеру. Картада республика 
бойынша барлығы 60 нысан бар.

Туристік картадағы үш ны-
санға тоқталайық. «Қамыс-
тыбас» демалыс аймағын да-
мыту мақсатында «Қамбаш» 
көлінің жағалауында туристік 
инфрақұрылымды дамыту бо-
йынша жалпы құны 105 млн 
теңгені құрайтын 90-нан астам 
нысан салынды. Құрылыс кезін-
де 350-ден астам жұмыс орны 

ашылып, 150 адам маусымдық 
жұмыспен қамтылған.

Жаңақорған ауданында 88 
орындық шипажайдың құрылы-
сы жалғасуда. Жобаның құны 
– 906,8 млн теңге.  Қаражаттың 
326 млн теңгесі «Байқоңыр» 
ӘКК арқылы қаржыландырыл-
са, қалғаны инвестор қаржысы 
есебінен.

Биыл облыс әкімдігі мен 
кореялық «KISAT» компания-

сы екіжақты меморандумға қол 
қойды. Бұл әріптестік байла-
ныс нәтижесінде жұлдызды қа-
лашыққа келген туристер үшін 
«Байқоңыр» ойын-сауық аумағы 
құрылады. Бұл нысанға инве-
стор қаржысынан 32-34 млрд 
теңге қаржы жұмсалады деп 
жоспарлануда. 

Туризм инфрақұрылымын 
дамыту бойынша «Батыс Еу-
ропа – Батыс Қытай» жолының 
бойында қызмет көрсету ны-
сандарын дамыту жұмыстары 

жалғасын табуда. Бүгінге дейін 
облыс аумағы бөлігінде нысан 
құрылысына арналған 44 нүкте 
анықталған. Қазір 28 нысан жо-
лаушыларға қызмет көрсетуде. 
Бұл 720 тұрақты жұмыс орны-
ның ашылуына септігін тигізді.

Кәсіптің бір саласы – 
сауда

Елдің кәсіпке бейімделуінің 
алғашқы қадамы саудадан 
басталғаны мәлім. Кәсіпкерлік 
саласында қанатын кеңге жай-
ған сауда саласы уақыт талабы-
на бейімделіп келеді. Статисти-
каға сүйенсек, биылғы жылдың 
қаңтар-тамыз айларына бөлшек 
сауда көлемі 188,8 млрд теңгені 
құраған. Бүгінде облыс бойын-
ша 6827 сауда орны, 37 базар 
тіркелген.

Жаппай кәсіпкерлікті дамыту: 
Екінші жыл еңсеріліп келеді

Ел экономикасының қозғаушы күші саналатын шағын 
және орта кәсіпті дамытуға мемлекеттік қолдау аз емес. 
Жұмыссыздықты азайтуға, жаңа жұмыс орнын құруға, 
халықтың табысын арттыруға сеп болатын шағын және 
орта кәсіппен айналысуға елдің ынтасы жыл сайын артып 
келеді. 

Аймақта «Жаппай кәсіпкерлікті дамытудың» екінші 
жылы өтуде. Атаулы жылда өңірде кәсіпкерлікті барынша 
қолдау шаралары жасалуда.

Гүлмира ДІЛДӘБЕКОВА.

2016 жылы облыс-
тық кәсіпкерлік және ту-
ризм басқармасы жанынан 
ашылған «Кәсіпкерлерге 
қызмет көрсету орталығы» 
«Бір терезе» қағидаты бо-
йынша 9 бағыт аясында 68 
қызмет түрін ақысыз көрсе-
теді. Сондай-ақ, орталықта 
көші-қон қызметі және сы-
байлас жемқорлықтың алдын 
алуға арналған фронт-офис те 
бар. Фронт-офис кәсіпкерлер 
құқығының қорғалуына, ор-
талыққа келген кәсіпкердің 
мәселесін дер кезінде шешуге 
қызмет етеді.

– Бұрынғыдай кәсіпкер 
құжат соңында жүріп уақыт 
жоғалтпайды. Құжаттар 
тізімін орталыққа тапсырып, 
алаңсыз өз ісімен айналы-
са береді. Орталық қызмет-
керлері рұқсат құжаттарын 
толық рәсімдеп, дайын етіп 
ұсынады, – дейді орталық ди-
ректоры Батыржан Аймаған-
бетов.

Осы орайда «орталық қан-
дай қызмет көрсетеді?» деген 
сауал туындауы заңдылық. 
Бұрын кәсіпкерлер техника-

лық шарт алу үшін комму-
налдық мекемелердің  табал-
дырығын тоздыратын. Бір 
рұқсат қағазына 1 ай жоғал-
татын. 

– Техникалық шарттарды 
алу мерзімін қысқарту және 
әкімшілік кедергілерді жою 
мақсатында орталық пен 
тиісті мекемелер арасында 
ынтымақтастық меморанду-
мы жасалды. Нәтижесінде бұл 
құжатты орталықтан және 5 
жұмыс күні ішінде алуға мүм-
кіндік бар, – дейді директор.

Айта кетелік, орталықта 
өткен жылы кәсіпкерлерге 

6070, биылғы жылдың 9 айын-
да 6053 қызмет көрсетілген.

Орталықтың алдағы 
жоспары да айқын. Кәсіпкер-
лерге тиімді болу үшін жаңа 
қызмет түрлерін зерттеу, 
«Kasipker Online» бағдарла-
малық кешенін енгізу, ин-
тернет-дүкен ашу бо йынша 
түсіндірме жұмыстарын жүр-
гізу және көмек көрсету, қо-
лайлы инвестиция лық климат 
құру міндетін алға қойған.

«СБ» ақпарат.

Кеңес алып,
іс бастаңыз

Бүгінде кәсіп ашамын деген жан «кімнен жөн сұрай-
мын?» деп алаңдамайды. Жөн сілтейтін, тіпті қажетті 
құжатын дайындап беріп, кәсіп ашамын дегенше демеп 
жіберетін орталық бар. Бұл орталық атына сай кәсіпкер-
лерге қай кезде де қызмет көрсетуге әзір.

Түйе сүтінен –
балмұздақ

Соңғы жылдары өңірде кәсіпкерлік түрлі бағытта 
дамып келеді. Мемлекеттік бағдарламалардың тиімділігін 
түсінгендер жеке кәсібін ашып, заманына қарай амалын 
жасауға көшкен. Жан-жақты қолдаудың арқасында ауқым-
ды істер атқарылуда.

– Өткен жолы шаруа-
шылықтан жүк көлігімен 
толтырып қауын-қарбыз әкел-
генмін. Қазір соны талғажау 
етіп жатыр. Негізгі қорегі – 
қара күріш. Енді тек басын 
көбейту бағытында жұмыс 
істеудемін. Бо ла  шақта алға 
қойған мақсат көп, – деді 
Ж.Қалжанов.

Әдепкіде ол қаз-үйректі 
жай хобби ретінде асырауды 
ойлапты. Уақыт өте келе 
құспен түбегейлі айналысып, 
кәсіп қылуды, оны кеңейтуді 
мұрат еткен. Қазірдің өзінде 
20 қаз, 7 үйрек соңынан 
еріп, аулада жүр. Қолдан 
бассейн жасап, дайындаған. 
Қақпаны ашқаннан қораға 

қарай иесінің артынан ереді. 
Ал, таңертең жайылымға 
шығарарда жем жейтін 
жеріне өздері барады. Кәдімгі 
жүйемен жүретін сарбаздар 
сияқты.

– Енді ресейлік қаз асы-
расам деген ойдамын. Мы-
наларға қарап, тірлігін қы-
зықтап отырамын. Бөтен 
біреуін әкелсеңіз, кәдімгідей 
жиналыс. Адамдар сияқты 
кезегімен таныса бас тайды 

мойындарын кө теріп. Тіпті, 
ерегісіп төбелесуге дейін 
барады. Бұлардың да өз 
тәртібі бар, – деді Жомарт.

Болашақта нақты кәсіп 
қылып етін де, жұмыртқасын 
да сатпақ. Тек тиімді  тетігін 
тауып, жүйеге келтіріп алса 
болғаны. Қазір кәсіпкерлікті 
дамытуға мем лекеттік 
деңгейде тұрақты бағ дар-
ламалар жүріп жат қанын, 
төмен процентпен несие алуға 
болатынын айт қанымызда, 
осыған қатысты жоспарын 
жеткізді. Бірақ, нөлден 
бастағаннан гөрі, кәсіпті 
кеңейтіп, ауқымын арттырам 
деп алған әлде қайда жақсы 
екенін алға тартты.

Қармақшы ауданы.

Жомарттың құстары

Ауласында қоңыр қаз қонып, үйрек ұшқан Жомарт 
Қалжанов Қармақшы ауданында  орман    шар у а     шы-
л ы  ғы саласында еңбек етеді. Құс асырауға қызыққан 
оның бұл істі қолға алғанына көп болды. Әзірге басын 
көбейтіп, кейін пайдаға жұмыс істемек ойы бар. Қазір 
қалтаға салмақ салып тұр. Тәбеті жақсы құстың 
тамағын тауып беру қиын екен. Бірақ, жемейтіні жоқ: 
үйден шыққан тамақ қалдығы, қауын-қарбыз, жем, 
қара күріш, тағы басқаларды тамағынан оп-оңай өткізе 
салады.

Дәулет ҚЫРДАН.

Үміт ұясы
Орталық 3 жастан 18 жасқа 

дейінгі мүгедек балалардың 
тұрақты тұруына арналған 
стационарлық және жарты-
лай стационарлық үлгідегі 
медициналық әлеуметтік ме-
кеме болып саналады. Меке-
ме 1990 жылы «Қызылорда 
қаласында балаларға арналған 
психоневрологиялық интер-
нат үйін ашу туралы» шешімге 
сәйкес құрылған. 2012 жылы 
Талсуат ауылдық округінде 
орналасқан жаңа ғимаратқа 
көшірілді. Ғимарат 150 орынға 
арналған. Бүгінде мұндағы ста-
ционарда 11 топтан құралған 60, 
жартылай стационарда 7 топта 
58, барлығы 118 бала бар. 

– Орталық өз қызметінде 
қызмет алушыларға үй жағ
дайына жақындатылған қо
лайлы жағдай жасайды. Осы 
мақсатта 7 бағытта атап 
айтқанда, әлеуметтіктұр мыс
тық, медициналық, психо логия
лық, педагогикалық, мәдени, 
экономикалық және әлеуметтік
құқықтық арнаулы қызметтер 
көрсетеді. Бұл үшін ғимараттың 
әр бөлмесі заманауи құрал
жабдықтармен жабдықталған, – 
дейді орталық директоры Айгүл 
Шамшатова.

Жалпы баланы қоғамға 
бейім деу мен оқытуда ерте 
диагнос тикалау мен түзету 
маңыз ды. Тәрбиенің негізгі 
мақ саты – еңбекке үйрету, өмір
ге икемдеу. Мұнда қызмет алу-
шыларды ыждағаттылыққа, 
тия нақтылыққа, тазалыққа бау
лу, өзөзіне қызмет көрсетуін 
жетілдіру, дүниетанымын арт-
тыру, сөздік қорын молайту, 
әде мілікке, еңбексүйгіштікке 
тәр биелеуде мұғалімдефек
толог  тар, тәрбиешілер, еңбек 
денешынықтыру мамандары, 
еңбек нұсқаушылар, мәдени 
ұйымдастырушы, кітапханашы, 
музыка мұғалімдері, логопед, 
психолог  секілді 219 қызметкер 
еңбек етеді. 

Мұндағы қызметкерлер тек 
балалармен  жұмыс істеумен 
шектелмейді, онан бөлек 
ғимарат ішінде жарымжан жан
дарға отбасындағыдай жағдай 
қалыптастырып, жылылық, 
әде мілік, көтеріңкі көңілкүй 
сыйлай тындай етіп безен діру
мен айналысады. Оған орта

лық пен танысу барысында көз 
жеткіздік.

– Бізге келетін балалар – 
ерек ше жағдайдағы бал ғын
дар. Сондықтан мамандары-
мыз олардың әрқайсысының 
ерек шеліктеріне сәйкес арнайы 
жос пар бекітіп, сол бойынша 
жекежеке  жұмыс жасайды. 
Онымен бірге осы балаларға 
қолайлы жағдай жасап, жанда-
рына жылылық, әдемілік дары-
ту үшін бөлмелерді де қолдан 
кел генше безендіреді. Бұл орай-
да мамандарымыз күндізтүні 
уақытпен санаспай еңбек етеді, 
әрдайым ізденіс үстінде жүреді. 
Тағы бір айта кетерлігі, бәрін 
өз қолдарымен, қарапайым 
ғана заттардан жасайды. Бала-
ларды еңбекке баулу, қимыл
қозғалысын қал пына кел тіруде  
қолөнермен айна лысу дың 
маңы зы зор, – деді  директор. 

Расында орталыққа кел-
ген адам мұндағы қызылды
жасылды гүлдері жайқалған 
ағаштарды, ондағы құстарды, 
олардың ұясын, қабырғаларда 
ілулі тұрған әртүрлі картина-
ларды бірден аңғарғанымен, 
олардың қарапайым ғана жиде 
ағашының бұтақтарынан, түрлі
түсті қағаз бен  жай ғана мата-
дан жасалғанын білмеуі мүмкін. 
Өйткені, бәрі сондай шынайы, 
әдемі. 

Бес блоктан тұратын ғи
марат іші осындай қол еңбегіне 
толы. Мұның барлығы әрине, 
осындағы қызметкерлер мен 
тәр биеленуші балалардың 
еңбегі. Мүмкіндігі шектеулі 
бала лар дегенде көз алдымызға 
еңбекке жарамсыз, атаана 
қолы  на қараған жеткіншектер 
елес тейтіні белгілі.  Солай, әри
не. Бірақ орталықтағы әрбір қыз
меткер сол кемтар бала лардың 
өзөзіне қызмет ете ала  тындай 
деңгейге жетуі үшін қаншама 
тер төгетіні өздеріне ғана аян. 
Мәселен, ұсақ қол мотори-
касы кабинетінде балғындар 
қолдарын жаттықтыру арқылы 
ойын дамытуға мүмкіндік алса, 
ойын бөлмесінде олармен пси-
холог жұмыс істейді, яғни, 
мұнда да баланы ойнату арқылы 
дамыту көзделген. Күнделікті 
үй тұрмысындағы   еңбектің 
өзі бала дамуының көзі. Осы 
орайда әлеуметтіктұрмыстық 
бағдарлау кабине тінің маңызы 
зор. Оларға дұрыс тамақтануды, тамақ танып болған соң ыдыс

тарын, киімдерін жинауды, 
яғни, үйде жасалатын жұмыстар 
ту ралы түсінігін дамыта оты-
рып, өзөзіне қызмет етуді үйре
неді. Ер және қыз балаларға ар
налған еңбек кабинеттері бар. 
Онда жеткіншектер тоқу, тігу 
секілді жұмыстармен айна
лысады. Жалпы, орталықта 
бала лардың қалаған ісімен 
еркін шұғылданып, қоршаған 
дү ниені таныпбілуі, өздерін 
толыққанды тұлға ретінде 
сезінуі үшін барлық жағдай 
жасалған. 

– Бізге  балалар облыстық 
жұмыспен қамтуды үйлестіру 
және әлеуметтік бағдарламалар 
басқармасының қорытындысы 
бойынша келеді. Негізінен 
невро логиялық, туабітті сал 
ауруы мен ауыратындар жібе
ріледі. Мұндай балаға күтім 
жасау, оңалту жалғыз атаанаға 
ауыр екені рас. Атаана мен ма-
мандар бірігіп жұмыс жасаса, 
мұндай балғындарды еңбекке 
баулу мәселесі өз шешімін та-
бары белгілі. Біздің орталыққа 
көмектесіп тұратын тұрақты 
демеушілеріміз де бар. Атап 
айтқанда, биыл бізге түрлі ша-
раларды өткізуге «ЕлАрай» 
қоғамдық қоры, Назарбаев 
зияткерлік мектебі, «Дәулет
Азия» ЖШС және «Банк Центр-
Кредит» АҚ көмек қолын соз-
ды, – деді орталық директоры.

Ата-анамен 
байланыс үзілмейді

Орталықта атааналармен 
ты ғыз байланыс орнатылған. 
Мұн дағы әрбір жұмыс олардың 
көз алдында, назарынан тыс 
қалмайды. 

Айгүл Бердібекқызының 
айтуынша, олардың ұсыныс
тілектері, пікірлері қай кезде де 
маңызды. Қызмет алушылардың 
атааналарымен, жақын туыс
тарымен қарымқатынас ор-
натылып, үнемі кездесулер 
ұйымдастырылып, қажет болған 
жағдайда кеңестер беріледі. 
Олардың арызы бойынша ба-
лаларды отбастарына жіберіп 
отырады. Атааналар  меке-
меде өтетін түрлі шараларға, 
ашық есік күндері мен тренинг-
терге қатысады. Мүмкіндігі 
шектеулі балаларды орталыққа 
тарту мақсатында ақпараттық
насихат жұмыстарын жүргізу 
жолға қойылған. Бұл бағытта 
мекеменің қызметі ту-
ралы бұқаралық ақпарат 
құралдарында түрлі мақалалар 
мен түсірілімдер жарияла-
нып отырады. Сонымен бірге 
әлеуметтік желілер арқылы да, 
арнайы сайттарда да орталық 
қызметі туралы ақпараттар 
беріледі. Оған қоса мүмкіндігі 
шектеулі балалардың үйлерін 
аралап, атааналарына жарты-
лай стационарлық бөлімшедегі 
қызметтер туралы түсіндіріледі. 
Соның нәтижесінде бөлімшедегі 
балалар саны 20дан 50ге 
дейін көбейген. Бұл балалар 
күнделікті арнаулы көлікпен та-
сымалданады.

Атааналардың балаларын 
орталыққа бермеуінің басты 
себебі – мүгедек балаларға, 
олар дың атааналарына төлене
тін жәрдемақының биылдан 
бас  тап көбеюі екен. 

– Қазір көп атаана бала лар
дың жәрдемақысымен күнел
тіп отырғаны жасырын емес. 
Егер біздің орталыққа өткізсе, 
жәрдемақыдан айырылып қала
ды, сондықтан олар амалсыз

дан үйлерінде ұстап отыр. Бірақ 
соңғы кезде күндізгі стацио
нарға келуге тілек білдірушілер 
көбейді. Қазір 50 бала болса, 
жуық арада 70ке жетеді деп 
отырмыз, – дейді орталық ди-
ректоры. 

Мұнда балаларға бес мезгіл 
тамақ беріледі, аптасына бір рет 
шомылады және күнделікті кірі 
жуылады. 

Жетістік – ортақ 
еңбек жемісі

Орталық қызметкерлері мен 
тәрбиеленушілерінің тыным-
сыз еңбегі өз кезегінде жемісін 
беріп те жүр. Көптеген шаралар-
да, түрлі сайыстарда топ жарып, 
озық шықса, балалардың әр 
талпынысының өзі ештеңемен 
өлшеуге келмейтін үлкен жеңіс. 

– Біздің басты жетістігіміз, 
жұмысымыздың негізгі көрсет
кіші мұндағы тәрбие ленуші
лердің қимылқозғалысымен 
тікелей байланысты. Мысалы, 
отбасына оралғандар, өзінеөзі 
қызмет көрсетуі жақсарғандар, 
қосалқы тірек аппараттарын 
тастағандар деген секілді көр
сеткіштермен өлшенеді. Оған 
көпшілік мәдениспорт тық ша-
раларда алған жетіс тіктерімізді 
қосыңыз, – дейді орталық ди-
ректоры. 

Шынында орталық мәлімет
терін қарап отырып, қол жет
кізген жетістіктердің де жет 
кі лікті екенін байқадық. 
Мә се лен, 20162018 жылдар 
ара  лығында отбасына орал 
ған қызмет алушылар саны 
30ға жетсе, тұрмыстық нәти
же лер, яғни, өзінеөзі қыз
мет көрсетуі жақсарғандар 34, 
креслоқораптан тұрғандар 9, 
қосалқы тірек аппараттарын 

тас тағандар 6ға жетсе, дене қи
мылқозғалысы жақсарғандар 
саны 69ды құрапты. Ал 
биылғы жарты жылдың өзінде 2 
тәрбиеленуші креслоқораптан 
тұрса, 8 бала қолын тіреп, ау-
нап, отыруға мүмкіндік алған. 
Сонымен бірге 1 бала төрт 
тағандап тұрса, 44нің дене 
қимылқозғалысы жақсарған. 

Орталық мамандары мен 
тәр  биеленушілері қоғамдық 
жұ  мыс   тар мен мәдениспорт
тық ша раларға да белсене қа
тысады. Былтырдың өзінде 
рес пуб ли калық «BIЖұлдызай» 
ХІІІ шығармашылық фестива
лінің вокал номинациясы бо
йынша орталық тәрбиеленушісі 
Серік Мырзалы ІІІ орынды 
жеңіп алса, VІІІ облыстық 
«Жүрек жылуы» өнер фес ти ва
лін де қолөнер жанры бойынша 
І орынды, көркемсөз оқудан І 
орын ды, би жанрынан ІІ орын
ды және ән жанрынан бас жүл
дені жеңіп алды. Ал, жалпы 
19922016 жылдар аралығында 
«Спешиал Олимпикс Казах-
стан» мүмкіндігі шектеулі бала
лар арасында спорттық сайыс
тар да алған жүлделі орындар 
саны 73ке жетсе, Орта Азия 
ойын   дарында алған жүлделері 
– 12 .

Осындай қыруар еңбек, жет-
кен жетістіктердің нәтижесінде 
былтыр «Әлеуметтік қорғау 
жүйесіндегі үздік қызметкер 
2018» атағын беру конкурсында 
орталық  «Үздік медициналық
әлеуметтік мекеме» номинация
сын жеңіп алса, онлайн дауыс 
беруде бірінші орын иеленді. 

Мүмкіндігі шектеулі бала
ларға мүмкіндік жасап, олардың  
оңалуына үлес қосып отырған 
орта лықтың алға қойған 
мақсаты да айқын.

Жан жылуынан тараған шуақ

Мемлекет басшысы 
Қасым-Жомарт 

Тоқаевтың биылғы 
«Сындарлы қоғамдық 

диалог – Қазақстанның 
тұрақтылығы мен 

өркендеуінің негізі» 
атты Жолдауында да 
мүмкіндігі шектеулі 

жеткіншектердің 
жағдайына көңіл 

бөлініп, нақты 
міндеттер қойылды.  

«Қамқорлығында 
мүмкіндігі шектеулі 

балалары бар 
отбасыларға ерекше 

көңіл бөлінуі тиіс. 
Тек ресми статистика 

бойынша 80 мыңнан 
астам бала мүгедектігіне 

байланысты есепте 
тұр. Үкімет БЦП 

диагнозы бар балаларға 
медициналық және 
әлеуметтік қолдау 

көрсетуді жақсарту үшін 
шаралар қабылдауы 

керек. Балаларға 
қолжетімді болуы үшін 

шағын және орташа 
оңалту орталықтарының 

желісін кеңейту 
қажет. Біз ерекше 

қажеттіліктері бар 
адамдар үшін бірдей 

мүмкіндік жасауға 
міндеттіміз» деп 

Президент нақты 
тапсырмалар берді. 

Облыстық денсаулық 
сақтау басқармасының 

мәліметіне 
сүйенсек, биылғы 

жартыжылдықтың 
қорытындысымен  

аймақта 30008 мүгедек 
болса, оның 4514-і 16 

жасқа дейінгі балалар 
екен. Мүмкіндігі 

шектеулі балалардың 
өзіндік еңбек дағдылары 

бірден қалыптасып 
кетпейді. Мұндай 

балғындар ата-анасы мен 
арнайы мамандардың 
көмегін қажет ететіні 

белгілі. Бұл орайда  
оңалту орталықтарының 

маңызы зор. Біздің 
облысымызда ондай 

орындар бар. Солардың 
бірі – арнаулы әлеуметтік 

қызметтер көрсету 
балалар орталығы.

Айнұр БАТТАЛОВА.

Әрбір ата-ана бауыр еті  – баласының дені сау болып 
туып, қатарынан кем қалмай өсуін тілейді.  Ал балалардың 
өмірге мүгедек болып келуі кім-кімге де ауыр соққы екені 
белгілі. Жарымжан жандар жағдайы еш уақытта мемлекет 
назарынан тыс қалған емес. Тағдыр тауқыметін ерте 
тартқандар үшін көптеген бағдарламалар қабылданып, 
жүйелі жұмыстар атқарылуда.

Суретті түсірген Нұрболат НҰРЖАУБАЙ.

МЕЙІРІМ МЕКЕНІ

ОҢАЛТУ ОРТАЛЫҒЫНЫҢ ОҢДЫ ІСТЕРІ

СПАРТАКИАДАСҰХБАТ

ХАЛҚЫҢ БАРДА 
СЕН БАРСЫҢ, АБЫЗ-АҒА!

(Сыр елінің абыз ақсақалы 
Сейілбек досты еске алу)

Уа ағайын!  
Сенбейсің бе, сенесің бе,
Бақидың мініп келмес кемесіне.
Қазақтың қабырғасын қайыстырып,
Кім кетті арамыздан білесің бе?!

Тербеткен сүлей сөзбен 
жер мен көкті,

Көш бастап жолға салған 
қалың көпті.

Халқына рухани қазына болған,
Кім білмес Шаухаманов Сейілбекті!

Болашақты болжайтын көреген-ді,
Кемел ой мен ақылдың кенені еді.
«Рухани жаңғыру» – сын кезеңде,
Бізге әлі абыз аға керек еді!

Бізге әлі абыз аға керек едің,
Шындық пен әділдікке тірек едің.
Сен барда арқа тұтып, анық бастым,
Сен жоқта кімге сеніп жүрем енді?!

Ұрпақтар нұрлы ісіңнен қуат алып,
Жолында бағдаршам боп 

тұрар жанып.
Сыр-анаң ғасырлардан бастау алған,
Өзендей өнегең де барар ағып!

Тағдырдың жазғанына көнейін де,
Қоштасу жырларымды төгейін бе?
«Тумақ барда, өлмек бар» тәуба, 

тәуба,
Бір құдірет күй күмбірлеп тұр 

көмейімде!

Рухани қазынам – асыл арна,
Сені іздемей от-жүрек басылар ма.
Қоштасуға қиналдым, қия алмадым,
Халқың барда сен барсың, абыз-аға!
   

Мұрат СЫДЫҚОВ,
Қазақстанның еңбек сіңірген 

қайраткері, 
«Құрмет» орденінің иегері, 

«Арал ауданының құрметті 
азаматы».

Айтулы жарыстың ашы-
лу салтанатында Қармақшы 
ауданының әкімі Мұса Қал-
дарбеков елімізде, оның 
ішінде Сыр елінде Қазақстан 
Республикасының Прези-
денті Қ.Тоқаевтың Жолда-
уында айқындалған басым-
дықтардың бірі – бұқаралық 
спортты дамыту мақсатында 
атқарылып жатқан ілкімді 
істерді саралап, Мемлекет 
басшысының саясатына 
қолдау көрсетіп жатқан қар-
мақшылық спортшылардың 
жетістіктеріне тоқталды.

Бес күнге созылған 
спорт тық мерекеге облы-
сымыздың әр аймағынан 
қатысқан 1000-нан астам 
спортшы 16 спорт түрі бо-
йынша өзара бақ сынасты.

Тартысты да қызықты 
сәттерге толы жарыс ба-
рысында, әсіресе, Дүр 
Оңғар ауылында өткен ұлт-
тық спорт ойындары, яғни 
көкпар, теңге ілу, ауда-
рыспақ, сонымен қатар  ор-
талық стадион және №30, 
183, 250 мектептердің спорт 
залдарында  футбол, ерлер 
мен әйелдер арасында өткен 
волейбол, баскетбол жары-
стары  да көрермендерге та-
маша спорттық мереке сый-
лады. 

Волейболдан ерлер, 

әйелдер арасында өткен 
жарыс тар ел біріншілігінен 
кем болмады. Футболдан 
Қармақшы мен Жалағаш 
аудандары  аяқдопшылары 
арасында өткен финалдық 
ойын да тартысты болды. 

Ауыл спортшыларының 
ХХХІІІ спартакиадасының 
қорытындысына келер бол-
сақ, 16 спорт түрінен өткен 
спорттық шара қорытынды-
сымен жалпыкомандалық 
есеп бойынша 116 ұпаймен 
спартакиада жеңімпазы 
атанған Қармақшы ауданы 
құрамасы жекелей спорт түр-
лері, атап айтқанда, футбол, 
гір тасын көтеру, қол күресі, 
қазақ күресі, президенттік 
көпсайыс жарыстарынан 
жүлделі І орынды, теңге ілу, 
қол добы мен баскетболдан 
(әйелдер) ІІ орынды, ал шах-
мат пен үстел теннисінен  
ІІІ орынды жеңіп алды. 98 
ұпаймен жалпыкомандалық 
ІІ орынға көтерілген Ши-
елі ауданы құрамасы тоғыз-
құмалақ, үстел теннисінен 
жеңімпаз атанып, ерлер ара-
сында баскетбол мен волей-
болдан,  шахмат пен көкпар-
дан ІІ орынды, ал қазақ 
күресі, футбол, қол күресі 
мен қол добынан жүлделі ІІІ 
орындарды иемденді. 

Сондай-ақ, 92 ұпай-

мен жалпыкомандалық ІІІ 
орынды иеленген сырдария-
лықтар әйелдер арасында 
баскетболдан және әйелдер 
мен ерлер арасында волей-
болдан өткен жарыстарда 
жеңімпаз, аударыспақ пен 
тоғызқұмалақтан және асық 
атудан жүлделі ІІ-ІІІ орын-
дарға ие болды. 

Басқа ауданның құра-
малары, яғни жаңақорған-
дықтар шахмат пен көк-
пардан, қол добы мен 
аударыспақтан, аралдықтар 
асық атудан жасындай жар-
қырап, өз құрамаларын 
жеңім паздар тұғырына кө-
терді.

Спорттық мерекенің жа-
былу салтанатында Қар-
мақшы ауданы әкімінің 
орын басары Еркебұлан 
Меңлібаев, облыстық дене-
шынықтыру және спорт 
басқармасы бұқаралық 
спортты дамыту бөлімінің 
басшысы Ғалым Сиқымов 
және Қазақстан Республи-
касының Құрметті спорт 
қайраткері, білім және спорт 
ардагері Еркін Атабаев 
жеңімпаздар мен жүлдегер-
лерге өздерінің жүрекжарды 
лебіздерін білдіріп, сый-құр-
мет көрсетті.

Спартакиада жалауы ке-
лесі жылы ХХХІV ауыл 
спортшыларының облыстық 
«Алтын күз» спартакиада-
сын ұйым дастыратын Арал 
ауданының өкіліне тапсы-
рылды.

Нұрбай ЖАНӘДІЛОВ.
Қармақшы ауданы. 

«Алтын күз-2019»
Қармақшы аудан әкімдігі мен облыстық денешы-

нықтыру және спорт басқармасының бірлесе ұйымдас
тыруымен Қармақшыда қазанның 2інде бастау алған 
ауыл спортшыларының ХХХІІІ облыстық спартакиа-
дасы  өз мәресіне жетті.

‒ Қазір экономика және 
жаһандық перспективалар 
мен жобалау жұмыстары пәні 
бойынша сабақ беретініңіз-
ден хабардармыз. Бірақ ең 
алғашқы еңбек жолыңыз 
ауылдан басталған екен...

‒ Бүгінде отбасыммен бір-
ге қалаға қоныс аударғаным 
болмаса, негізі Тереңөзек ау-
данындағы А.Тоқмағамбетов 
ауылының тумасымын. Сол 
жердегі №135 орта мектепте 
білім алып, кейін Қорқыт ата 
атындағы ҚМУ-ды тарих, ге-
ография мамандығы бойынша 
жалғастырдым. Университетті 
тәмамдаған соң ауылға қайта 
оралып, өзім оқыған мектепте 
мұғалім болып қызмет еттім. 
Мектептегі төрт жыл уақыт 
менің біліктілігімді шыңда-
ды, облыстық, республика-
лық жарыстарға жиі қатысып, 
жаңашылдыққа ұмтылуыма 
себепкер болды. Бірақ көп ұза-
май  жаңа заманға бейімделу 
үшін  өзге ортада білімімді қай-
та жалғастыру керегін түсіндім. 
Өзіңізге белгілі, ауылдық жерде 
көп нәрсе шектеулі. Адам то-
лыққанды жетілу үшін арала-
сатын ортасы креативті болу 
керек. Сол себепті «Болашақ» 
бағдарламасына оқуға тапсы-
рып, алдымен Канадада дай-
ындық курсынан өттім. Кейін 
Ұлыбританиядағы Лестер уни-
верситетін халық аралық  білім 
саласы және оны басқару ма-
мандығы  бойынша бітірдім. 

‒ «Болашақ» бағдарлама-
сына дайындық ұзақ уақытқа 
созылған болар... География-
дан экономикаға ауысу қиын 
болмады ма?

‒ Байқасаңыз, екеуі де күр-
делі ғылым, бірақ маған айтар-
лықтай қиындық тудыр мады. 
Егер адамның өзінде ықылас 
пен қызығушылық болса кез 
келген салаға бейімделуге бола-
ды. Менің ағылшын тілін үйре-
нуім сізге ертегі тәрізді естілуі 
мүмкін. Себебі ауылда жұмыс 
істеп жүрген сәтте ағылшын-
нан базалық деңгейім өте төмен 
болды, тіпті  жоқтың қасы еді. 
Сол уақытта өзімді «ағылшын-
ды үйрену қиын, ол үшін орта-
лыққа бару керек» деген түрлі 
сылтаумен алдарқатып жүрдім. 
Бір күні мынадай қызық жағдай 
болды. Менің жақын досым 
Президент жанындағы ака-
демияны бітіріп, диплом алу 
салтанатында құттықтау үшін 
Астанаға бардық. Сол арада  
досымның бірге оқыған жол-
дастарымен таныстым, олар 
өте қарапайым еді, бірақ білімі 
жоғары. Қызылордаға келген 
соң, мен де қайта оқимын деп 
шешім қабылдадым. Ауылда 
түске дейін жұмысқа барып, 
түстен кейін қалаға келіп ағыл-
шын тілін оқуға бекідім. Сол 
үшін қаладағы ағылшын тілін 
үйрететін жеке оқытушымен 
келістім. Ауылда анам жалғыз 
болған соң түнделетіп үйге 

келіп, ертеңіне қайта жұмысқа 
баратынмын. Таңертең 4.00-
де тұрып, мұздай су құйынып, 
ағылшынға дайындалушы едім. 
Себебі уақыт өте тапшы, күні-
не 50 жаңа сөз жаттау міндетті 
еді. Қазір ойлап қарасам, ағыл-
шын тілінен тапсыратын IELTS 
(International English Language 
Testing system) тестіне небәрі 3 
ай ішінде дайындық жүргізіп-
пін.

‒ Шетелдегі білім жүйесі 
біздегіден өзгеше екені бел-
гілі. Ол жақта үйренген са-
бақ беру әдісін қазір мектепте 
қолданып жүрсіз бе? Сіз үшін 
Ұлыбританиядағы универ-
ситеттен үйренген ең жақсы 
тәжірбие қандай болды?

‒ Ұлыбританиядағы білім 
берудің ең озық тұсы ‒ студент-
ке өздігінен білім алуды үйре-
теді. Сен ешкімнің көмегінсіз 
жаңа дүниені игеріп, ізденуің 
керек. Мәселен, біздің елде 
мұғалім оқушыға жаңа сабақты 
түсіндіреді, көрсетеді. Келе-
сі күні оқушы оны мұғалімге 
қайталап береді. Білім беру, 
тәжірибе алмасу сол деңгеймен 
тоқтайды. Ал шетелдегі жүйе 
мүлде басқаша.  

Кез келген дамыған мемле-
кеттің жаңашыл жүйесін алып 
келесі бір елге енгізу өте қиын. 
Мысалы, қазақ әдебиетінде 
қолданатын үздік тәжірибені 
ағылшын қоғамына апарсаңыз 
олардың бірден қабылдамай-
тыны белгілі. Сол секілді олар-
дың қоғамында жылдар бойы 
қалыптасқан дүниені  өзімізге 
сіңіру үшін де ұзақ уақыт ке-
рек. Бірақ көп ұзамай шетелдің 
ғылыми жаңалығын мектепте 
қолданатын боламыз.

‒ Сонда біздегі кемшілік 
ескі жүйе мен еркіндіктің 
жоқтығы ма?

‒ Ең басты мәселе ‒ «ұстаз 
– мектептің жүрегі» деп қанша 
қайталасақ та, мұғалім мәрте-
бесі толыққанды жүзеге асқан 
жоқ. Қазір мұғалімге өзін-өзі да-
мытатын шығармашылық уақыт 
жетіспейді. Қағазбастылықпен 
қатар, оқытушының уақытын 
ұрлайтын есеп беру жұмысы 
өте көп. Мұғалім үшін сенім 

бәрінен маңызды. Себебі, сіз 
оған жауапкершілікпен жұмыс 
тапсырып, алайда оны жиі-жиі 
тексеретін болсаңыз, ол мін-
детті түрде сізге толтырған 
қағазын көрсетеді. Ал нәтиже 
сіз күткендей болмауы мүмкін. 
Канада елін алып қарасақ, бұл 
елде мұғалімге жоғары сенім 
артылады, яғни өзіне берілген 
мүмкіндікті сезіне отырып оқы-
тушы сабағын береді, шығар-
машылығын уақытылы дамы-
тады. 

Оның үстіне қазір мұға-
лімнің бармайтын жері жоқ. 
Олар көше аралайды немесе 
көпшілік шарада жүреді. Жапо-
нияда мұғалім барған кез келген 
жер құрметті деп есептеледі. 
Мәселен, оқытушы бір дүкенге 
кірсе, ол орын сыйлы саналады. 
Бізде осы мәселе әлі де өзекті.

‒ Оқытушылықпен қатар, 
халықаралық деңгейде мақа-
ла дайындап жүр екенсіз... 
Мақалаға қандай тақырыпты 
арқау еттіңіз?

‒ Иә, Германияда әлемнің 75 
елінен 3000-ға жуық ғалым мен 
зерттеуші қатысқан ECER атты 
білім беру саласындағы зерт-
теушілердің халықаралық кон-
ференциясы өтті. Оған елімізде 
өзекті саналатын екі тақырыпта 
зерттеу жұмысын дайындадым. 
Бірі ‒ экономика, білім, иннова-
цияны біріктіре отырып, жаңа 
жүйені дамыту. Екіншісі, сту-
денттердің ұтқырлығы (мобиль-
ділігі) жөнінде, яғни «Білімді 
жастар неге шетел асады?» де-
ген тақырыпты көтердім. Жал-
пы конференцияда жаһандық 
даму ғасырында мектеп қандай 
болу керек, ұстаз нені оқыту 
керек деген сынды мәселелер 
кеңінен талқыланды. 

‒ Ал мұғалім ретінде сізді 
не алаңдатады?

‒ Қазіргі уақыт ‒ ақпарат-
тың алақұйын дәуірі. Ғылым 
тың жаңалықпен күн сайын 
толығып, адамзатқа оны иге-
ру үшін уақыт жеткіліксіздігі 
сезілуде. Осындай жаһандану 
сәтінде «оқушыларға сапалы әрі 
керекті білім беріп жатырмын 
ба?» деген сауал мен үшін әр-
дайым маңызды.

‒ Әйгілі педагог Рон 
Кларк тың «Үздік ұстаздың 
әр баладан керемет оқушы 
шығара білу ережесі» кіта-
бында жазылған 55 ережеге 
сіз қандай кеңес қосар едіңіз? 

‒ Оқытушы келесі бір ұстаз-
дың сабақ беру қағидасын қай-
талауға міндетті емес. Мысалы, 
Кларкта 55 ереже болса, мен са-
бақ барысында 105 ережені қол-
дануым мүмкін. Жалпы сабақ 
барысында мен оқушылардан 3 
маңызды нәрсені талап етемін: 
сабақтан кешікпеу, бір-бірін 
құрметтеу және өтірік айтпау. 

‒ Әңгімеңізге рақмет!

Әңгімелескен
Гүлдана ЖҰМАДИН,

журналист.

Алғашқы ұста-
зым туралы естелік 
жазу маған оңайға 
соқпады. Көз алды-
ма қазіргі Жанқожа 
батыр сол кездегі 
Қазақстанның 40 
жылдығы атындағы 
шаруашылық, туған 
ауылымда орналас-
қан шағын мектебім,  
сол мектепке атта-
ған алғашқы қада-
мым, балалықтың 
бал кезеңі, ата-анам, 
өзім өскен ауыл-
дағы тәлім-тәрбие 
берген ұстаздарым,  
тай-құлындай тебісіп бірге өскен 
құрдастарым, бәрі-бәрі тізбектеліп, 
күні кешегідей орала берді. Қым-
қуыт тірлік пен қызу жұмыста жүріп, 
кейде соның барлығын  еске алуға да  
уақыт жете бермейтіні  ойыма келді.

Мектеп табалдырығын аттаған  
сонау 1967 жылы бізге ең алғаш әріп 
үйреткен Айдарбек Табынбаевтың 
жарқын бейнесі  әлі көз алдымда.

Ағай  сұсты да салмақты адам еді. 
Өзі Ұлы Отан соғысына қатысқан 
ардагер ұстаз екенін бала болсақ та 
білетінбіз. Алдында отырған оқушы-
ларының оқыс қылықтарын байқай 
қоятын. Кейбір тентектеу  балалар-
дың мектепте не далада оқыстау 
ойнап, ожарлау сөйлегендері болса 
бәрін көріп, бәрін еститін. Ойлаға-
ныңның бәрін біліп қояды. Көрерін 
көріп, есітерін естіп кете берсе бір 
сірә ғой. Жоқ, олай етпейтін. Айқай-
лап, ақырып-жекірмейтін, салмақтап 
сөйлеп-ақ сазайыңды беретін. Сон-
дықтан оның алдына екінші рет 
кінәлі болып барудан  сотқарлау ба-
лалар қаймығып жүретін.

Ұстазымның өзіндік оқыту әдісі 
бар еді. Математика сабағында ойын 
элементтерін шебер қолданатын. Сы-
ныптастарымның да есінде шығар, 
ол уақытта Кеңес үкіметінің қызыл 
тулары дүкендерде кішкене жалауша 
түрінде сатылатын. Арифметикадан 
есеп шығарғанда берілген тапсырма-
ны өз бетінше кім алдымен шығарса, 
сол оқушыға барып туыңды тік дей-
тін. Қуана келіп, қызыл жалаушаны 
партамызға орналастыратынбыз. 
Тігілген туды әрі қарай желбіретіп, 
құлатып алмау үшін тапсырманы 
орындауға құлшына кірісетінбіз. 

Одан кейін есімде қалған тағы 
бір жайт, ағай ойнататын  елеуіш 
ойыны. Бес-алты оқушы тұрады да, 
көбейту кестесінен ағай сұрақ қоя-

ды, сұраққа тез 
жауап бергендер 
тез орнына отыра-
ды, жауап берме-
сең сүмірейіп тұра 
бересің, өз обалың 
өзіңе. Міне, қазір-
гі  кезеңдегі оқы-
ту барысында сол 
ойын элементтерін 
пайдалану – конс-
т руктивті оқыту-
дың негізгі шар-
ты. Баланы білім 
алуға ұмтылдыру, 
мотивация беру-
дің көрінісі. Олай 
болса, біздің ағай 

сол уақытта сол оқыту әдістерінің 
негізін қалаған ұстаздардың бірі де 
бірегейі болғандығы даусыз.

Мектептің қоғамдық жұмыста-
рына белсене қатысатынбыз. Ағай 
ата-аналар жиналысына келген 
әкеме  мені көрсетіп, «осы қызың 
түбінде мұғалім болады» дейтін. 
Ұстаздың көрегендігі шығар, бүгін-
гі күні ұстаздық жолда жүргеніме 
де 35 жылдан астам уақыт өтіпті. 
Қаншама ұстаздан дәріс алдық, ал-
дымыздан қаншама шәкірттер өтті. 
Мектеп бітірдік, университет бітіріп, 
аспирантурада оқыдым. Кандидат-
тық диссертация қорғадым, акаде-
миялық профессор атағын алдым. 
Қызылорда қаласындағы Қорқыт ата 
атындағы мемлекеттік университет-
те ширек ғасырдан астам абыройлы 
еңбек етіп келемін. 

Мен үшін алғашқы ұстазым  Ай-
дарбек ағайдың  орны ерекше. Се-
бебі, оқушы білімінің бастапқы ірге-
тасы қалай қаланса, кейінгі болашақ 
өміріндегі жолдары жарқын болады. 
Бізді білім нәрімен сусындатып, са-
налы тәрбиесін бойымызға сіңіру 
жолында аянбай еңбек еткен, бар 
білгенін үйретуден жалықпаған ұс-
таздың  біз үшін сіңірген еңбегі ора-
сан зор. Жарық дүниеге әкелген, өмір 
нәрін сепкен ата-анамызға қалай 
қарыздар  болсақ,  осынау жарқын 
өмірге жол сілтеген ұстаздарымызға 
да сондай қарыздармыз.

Егер әр адамның жүрегінде ізгілік 
сәулесі болса, ол – ұстаздың  еңбегі. 
Сол нұрды жеткіншектің жүрегіне  
сіңіру үшін асыл ұстаз – Айдарбек 
ағай қаншама тер төкті десеңізші! 

Клара ДӘРМАҒАМБЕТ,
Қорқыт ата атындағы 

ҚМУдың академиялық 
профессоры.

Алғашқы ұстазым
Атақты педагог, ғалым В.Сухомлинский «Мұғалімдік 

мамандық – бұл адамтану, адамның күрделі және қы-
зықты, шымшытырығы мол рухани жан дүниесіне үңіле білу. 
Педагогикалық шеберлік пен педагогикалық өнер – ол даналықты 
жүрекпен ұға білу болып табылады» деп, ұстаздық өнерге ерекше 
баға бергені белгілі. Сондай табиғатынан ұстаз болып жаралған 
адамның бірі – менің алғашқы ұстазым Айдарбек Табынбаев еді.

Төрт деңгейлі тапсырма-
лар беріліп, нәтижесі сарапқа 
салынатын шарада қатысушы-
лардың біліктілігі мен қа-
білетін Қорқыт ата атындағы 
ҚМУ-дың қазақ тілі мен әдеби-
еті және журналистика кафед-
расының қауымдастырылған 

профессоры Аман Абасилов 
бастаған қазылар алқасы баға-
лады. Онда талапкердің тіл-
дерді меңгеру деңгейіне, жазу 
сауаттылығы мен сөздердің 
дұрыс дыбыс талуына, тіл ше-
берлігі мен сөздік қорының 
байлығына мән берілді.

Байқаудың бас жүлдесін 
Қызылорда қаласындағы 
С.Сейфуллин атындағы №4 
ІТ мектеп-лицейінің ағыл-
шын тілі пәнінің мұғалімі 
Әсел Әбдірайым иеленсе, 
Қорқыт ата атындағы ҚМУ-
дың 1-курс студенті Олжас 
Әбдіхалық І орынға қол жет-
кізді. ІІ орынды Қазалы ауда-
нындағы №276 орта мектептің 
ағылшын тілі пәнінің мұғалімі 
Анэль Әбдіраш, Жалағаш ау-
дандық жастар ресурстық ор-
талығының маманы Айдана 
Әнуарбек ІІІ орын еншіледі.

Сондай-ақ, Қазанғап атын-
дағы Қызылорда музыкалық 
колледжінің 2-курс студенті 
Нұркен Ақбергенов пен Қазақ 
гуманитарлық заң және техни-
калық колледжінің 3-курс сту-
денті Асылгүл Жангелдиева 
ынталандыру сыйлығына ие 
болды.

Айта кетейік, облыстық 
олимпиаданың жеңімпазы 6 
қарашада Шымкент қаласын-
да өтетін сайыстың республи-
калық кезеңінде бақ сынамақ.

«СБ» ақпарат.

Жеңімпаздар 
марапатталды

Облыстық ішкі саясат басқармасы мен «Мәртебелі 
Қазақстан» қоғамдық қорының ұйымдастыруымен 
облыстық «Тілдарын – 2019» олимпиадасы өтті. Қазақ, 
орыс және ағылшын тілдерін жетік меңгерген қабілетті 
жастарды анықтау және қолдауды мақсат еткен шараға 
облыс аумағындағы  жалпы орта білім беру ұйымдарынан, 
жоғары және арнаулы орта оқу орындарынан 11 талапкер 
қатысты.

«Сыр медиа» ЖШС ұжымы «Сыр бойы» газетінің аға 
корректоры Айгүл Маншариповаға атасы

Абзал Тайманұлының
қайтыс болуына байланысты отбасы мен туған-туыста-
рына қайғысына ортақтасып, көңіл айтады.

Ә.Тәжібаев атындағы 
облыстық әмбебап ғылы-
ми кітапханада өткен ша-
рада «Сырдың Смекесі» 
атанған Смағұл Ысқақов 
жайлы әсерлі әңгімелер, 
оның қарапайым қаси-
еті, парасаттылығы мен 
тапқырлығы сөз бол-
ды. Оның 90-жылдары 
кәсіптік-техникалық білім 
жүйесінің сақталып қа-
луына, материалдық-тех-
никалық базаның ныға-
юына қосқан еңбегі де  
айтылды. Сонымен қатар 
конференция барысында 
көп жылдар қызметтес 
болған ізбасарларының, 

шәкірттерінің естелігі жи-
нақталған «Маңдайға біт-
кен Марғасқа», «Шежірелі 
жылдар сыр шертеді» 
секілді жинақтар «Өмірі 
өшпес өнеге» кітап көр-
месінде таныстырылды.

Айта кетейік, Смағұл 
Ысқақов – Сырдың бір-
туар азаматы. Ұлы Отан 
соғысындағы ерліктері 
үшін І, ІІ дәрежелі «Ұлы 
Отан соғысы» орденімен, 
ерен еңбегі үшін «Құрмет 
белгісі» орденімен және 
түрлі медальдарымен ма-
рапатталған. Оның өне-
гелі ісі, жақсы сөзі ел 
есінде.

Өшпес өнеге

Еңбек ардагері, кезінде партия, 
комсомол, ағарту саласының сар-
дары болған Смағұл Ысқақов тың 
туғанына 100 жыл толуына орай 
«Тұлға тағылымы – ұрпаққа ұлағат» 
 ғылымитанымдық конференциясы 
ұйымдас тырылды.

Мөлдір ҚАЛЫМБЕТ.

Қызылорда облысының әкімдігі мен мәслихаты, «Nur 
Otan» партиясының облыстық филиалы, облыстық қоғам-
дық кеңес және облыстық ардагерлер кеңесі Қызылорда 
облыстық мәслихатының III, IV, V шақырылымдағы де-
путаты болған

Абзал Тайманұлының
қайтыс болуына байланысты отбасы мен туған-туыстары-
на қайғысына ортақтасып, көңіл айтады.

***

Жуырда Алматы қаласын-
дағы «Арна» баспасынан Қа-
зақстан Жазушылар одағының 
мүшесі Махмұтбай Әміреұлы-
ның «Келменбет батыр» 

 кітабы жарық көрді. 
Кітапқа XVII ғасыр
да Жа йық бойын 
жау лаған қалмақтар-
мен күресте ерек-
ше ерлік көрсетіп, 
аты аңызға айналған 
Келменбет Келдібай-
ұлының өмірі, шап
қыншылармен күрес 
жолы арқау болған. 
Сондайақ батыр ұр-
пақтары жайлы жа-
зылған «Құба би», 
«Қара би», «Зарқұм 
би», «Сәтбайдың бу-
рылы», «Шыңғырлау 
аңызы» дастандары 
енгізілген. Сонымен 
қатар батырдың елге 
белгілі ұрпақтарының 
өмір жолдары жай-
лы жазылған толғау 
жырлар да топтасты-
рылған.

Кітап көпшілік оқырманға 
арналған.

Нұргүл РАХМЕТОВА.

Біз барғанда ол ауладағы 
ағаштың қоршауын түгендеп, 
сынғанын бүтіндеп жүр екен. 
«Ойын балалары кейде осының 
қазығын сындырып кетіп жата-
ды. Оған не дерсіз?! Бала ғой 
дейсіз де қоясыз» дейді. Бір үй-
дің ғана бойында 200дің үстін-
де ағаш жайқалып өсіп тұр. Бір 
ерекшелігі,  айналасына жай-
ыла өсетін емес, жоғары қарай 
тікесінен тартатын теректер 
көп. Қалған бірдіекілі ағаштар-
дың қатарында туя және жеміс 
ағаштары бар.

– Бұл – менің ғана емес, 
3,4,5 подъездерде тұратын көр-
шілердің еңбегі. Ауызбіршілік-
тің арқасында мына жерді гүл-
дендіріп жібердік. Қазір екі жаз 
болды, алдыңғылары екінші 
қабатқа жетті. Құрылыс қал-
дықтары көмілген, құмды жер-
де ағашты шығару оңай бол-
мады. Ауықауық көң салдық, 
тыңайттық. Нәтижесінде сая-
сында демалатын жасыл желек 
пайда болды, – дейді Д.Еркін.

Шағын аудан дарияның 
жағасында тұрғанмен аяқсу 
мәселесі шешілмеген. Арық 
бар, бірақ кенезесі кепкен. Әйт-
кенмен, ортақ қаржы шығарып, 
ауызсу арқылы амалдап отыр. 
«Бір жағадан бас, бір жеңнен 
қол шығарып» іске білек сыбана 
кіріскен көршілердің қатарында 

Мұрат Қалданұлы да бар.
– Өзіміздің отырған жеріміз. 

Қанша дауыл соғып, жел тұрса 
да үйімізге шаңтозаң кірмей-
ді. Аптап ыстықта да салқын-
датқыш қоспайақ көңіліміз 
жайланады. Біз біріксек, алын-

бас қамал болмайды. Соны 
түсіндік, – дейді ол.

Тұрғындардың айтуынша, 
әдепкіде «Қазақстан ипотека-
лық компаниясы» тұрғын үйді 
қолданысқа бергенде аулада 
газон болыпты. Бірақ ол да тір-
шілік нәрін татпаған соң қурап 
кеткен. Десе де ауланың бү-

гінгі көрінісі көпке үлгі болар-
лықтай.

– Қаражат бөліп, жер берсе, 
саябақ немесе баубақша ашып 
тастауға болады. Үйдің артқы 
бөлігі бос тұр. Келер жылы 
соны қолға алсақ деп отырмыз. 
Атабабам ертеректе тау беткей-
де тұрып, айналасын ну орман 
қылыпты. Маған да сол қасиет 
дарыса керекті, – дейді Думан 
Еркін бізбен әңгімесінде.

Қаражат демекші, тұрғын-
дар ортақ ақша шығарып, ау-
лаға бейнебақылау камерасын 
орнатыпты. Ондағы себеп ұр-
лыққарлық, көлікті соғып, 
қашып кету деректері көбейіпті. 
Қазір бөтен пиғылдылар бұл 

үйді айналып өтетінге ұқсай-
ды. Өткен жылы бас шаһардың 
200 жылдық мерейтойы тұсын-
да «Үздік аула» номинациясын  
жеңіп алған көршілердің ал-
дағы мақсаты да айқын.

Суретті түсірген
Нұрболат НҰРЖАУБАЙ.

ОҚЫРМАН ОЛЖАСЫ

ЖАРАСЫМ

ӨНЕР

БӘРЕКЕЛДІ!

Достық мерекесінің кон-
церттік бағдарламасына 6 
облыс тық этномәдени бірлестік 
атсалысты. Жүзі басқа – жүрегі 
бір, тілі басқа – тілегі бір ұлыс 
өкілдері достық әуендерден топ-
тама орындап, би билеп, мереке 
көркін қыздырды. Әрі қарай 
жиналған қауымның назарына 
ұлттық құндылықтардан сыр 
шертетін көріністер ұсынылып, 
көптен ұмыт қалған дәстүрлер 

жаңғыр ды. Қорытындысында 
қатысушыларға арнайы номи-
нациялар табысталды. «Ұлттық 
колорит» аталымын облыстық 
татар этномәдени бірлестігі 
жеңіп алса, «Жүректен жүрек-

ке» номинациясы облыстық 
өзбек этномәдени бірлестігіне 
бұйырды. «Ұлттық креатив» 
номинациясымен облыстық 
шешен этномәдени бірлестігі 
марапатталса, облыстық корей 

этномәдени бірлестігі  «Ұлттық 
бейнені ұсынғаны үшін» аталы-
мын қанжығаға байлады. Шара 
соңында келген қонақтар да ри-
зашылығын білдіріп, мәресәре 
күйде тарқасты.

Достық фестивалі
Байқоңырлықтар ха-

лықтар достығын дәріп-
теген дүбірлі фес тиваль 
өткізді. Мәдени шараға 
облыс әкімінің орынба-
сары Наурыз бай Байқа-
дамов қатысып, елдің 
тыныштығы мен тату-
лығы баға жетпес байлық 
екенін айтты. Мәдениеті 
жоғары, тарихи танымы 
орнықты, ойы  сергек ел-
дің рухы биік болатынын 
жеткізді. 

Мөлдір ҚАЛЫМБЕТ.

Жетінші үйдің 
жайқалған ауласы

Қызылорда қаласындағы «Көктөбе» шағын ауданына 
бара қалсаңыз, №7 үйдің ауласындағы көпқабатты үймен 
жарыса өскен теректерді байқайсыз. Жалғыз ол ғана емес, 
маңындағы бос орынға құлпынай, шие және әсем гүлдерге 
дейін егіп тастаған. Алақандай жердің гүлденгеніне қарап, 
ауласында бір тал гүлі жоқ кең сарайдай үйлер үшін ұяла-
сың. Ал «Көктөбедегі» көптің көңілінен шыққан идеяның 
авторы да, бастамашысы да – Думан Еркін.

Дәулет ҚЫРДАН.

Еркеғали Рахмадиев қазақ 
ұлттық музыка академиясы-
ның профессоры, симфония
лық күй жанрының негізін қа-
лаушы, «Қамар сұлу», «Дала 
таңы», «Алпамыс» операла-
рының және «Құдашадуман» 
симфониялық күйлерінің, 
«Аман гелді толғау» сим фо
ния лық поэмаларының авто-
ры. 

Кеште М.Мақұлбеков, 
А.Ерболат, А.Хайрулла, 
Г.Нағашыбай, Ж.Жүсіпов, 

 С.Байсейітова атақты компо-
зитордың «Сағындым еркем», 
«Алматы кеші», «Таң сама-
лы», «Қамар сұлу», «Махаб-
бат таңы» секілді шығарма-
ларын тыңдарман құлағының 
құрышын қандыра орындады. 

Қазақ музыка өнерінің 
дәуір дастанын толғаған тұлға-
ның жүрек түкпірінен шыққан 
әуендер өз өміршеңдігін тағы 
бір мәрте дәлелдеді.

«СБ» ақпарат.

Әлем тербеткен әуен

Облыстық филормонияның концерт залында 
қазақ музыка әлемінің ұлы тұлғасы, КСРО халық ар-
тисі, Қазақстанның Еңбек Ері, композитор Еркеғали 
Рахмадиевтің шығармашылығына арналған «Әлем 
тербеткен әуен» атты кеш өтті. 

«Келменбет 
батыр»

Жекпежекті әдеттегідей 6 
қазан күні азанымен теледидарға 
телміріп отырып күттік. Бұрын 
біз ұйқымыздан оянғанда Гена-
ның қарсыласы «ұйықтап» жата-
тын, сол көрініске үйренгендік-
тен уайымымыз да болмайтын. 

Алайда, жерлесіміз орта сал-
мақтағы WBA (Super), IBO, WBC 
және IBF тұжырымдары бо
йынша иеленген белбеулерінен 
айырылып қалған соң, алаңдау-
мен жүрдік. Бұл оқиғаның қалай 
орын алғанын бокс жанкүйер-
лері жақсы біледі.

Еске сала кететін бір жайт, 
өзі қолдан шығарып алған IBF 
чемпиондық титулын Головкин 
бұған дейін де иеленген, алайда 
былтыр белбеуді қорғау үшін Де-
ревянченкоға қарсы жекпежек-
тен бас тартқаны үшін тағы айы-
рылып қалды. 

Бұған дейін мексикалық 
 Сауль Альварес Деревянчен-
комен жекпежек өткізуден бас 
тартқан соң ондағы ІВF белбе-
уін украиндық боксшы беліне 
таққан болатын. Шынын айтсақ, 
мұның астарында не жатқанын  

өздері білсін, Канелло сол бел-
беуді әшейін бере салды. Осыдан 
бір жыл бұрын Деревянченко IBF 
белбеуін иеленбек болғанымен, 
америкалық Дэниель Джейкобс
тан жеңіліп қалған.

Сергей Деревянченко к ә сіп
қой бокста 14 жекпежек өткізіп 
10 рет қарсыласын сұлатып са-
лып, жеңіске жеткен. Бір қы-
зығы, бұл боксшы 2013 жылы 
«Астана арландары» сапында 
Украинаның «Атамандарына» 
қарсы жұдырықтасқан. 

Осының бәрі біздің оқырма-
нымыз үшін керек пе, жоқ па, не-
гізі бір көз жеткізгеніміз, Сауль 
Алвареспен үшінші жекпежек 
өтетін секілді.

Оқырман үшін мына қы-
зықтарды айта кетуге болар. 
С.Деревян ченконың промоутері 
Лу Ди Белла осы жекпежек 
алдында «GGG –  келешекте 

«Даңқ» залында тұруға лайықты 
тұлғалардың бірі. Дегенмен, әр 
жақсылықтың да аяқталатын сәті 
болады. Сергей бұл жерге тек 
жұдырықтасу үшін емес, жеңу 
үшін келді!» деп мәлімдеді. Ал, 
Сергейдің бапкері Андре Розье 
болса, бұрын Головкинге қар-
сы Кертис Стивенс пен Даниэл 
Джейкобсты дайындаған. Еке-
уінде де Головкин ұтты. Осы 
жекпежек алдында ол: «Бұл 
жолы Головкин ұта алмайды» 
деп сенімді сөйледі. Осындай 
ұшқары сөздер айту оларға әдет 
болған. Алайда, сол бапкер: 
«Меніңше, Головкин ешқашан 
жеңілмеген боксшы» – деп осы-
дан екі жыл бұрынғы Канелло-
ның жеңісіне күмән да келтірді. 
Мамандардың біразы осылай де-
ген еді, демек, біздің Гена ешқа-
шан жеңілмеген боксшы!

Генаның бәрімізге ұнайтын 

тағы бір мінезі қазаққа тән сабыр
лылығы, ол ешқашан «мен бүй-
тем, сүйтем» демеген. Бұл жолы 
да арық сөйлеп, семіз шықты.

37 жастағы бокс жұлдызы-
ның атына «осы жарығын сөн-
діріп алмай, қолғабын қабырғаға 
ілгені дұрыс» деген сәуегейлік-
тің де неше түрі айтылып жатыр. 
Бұған Генаның Сергеймен өткен 
жекпежегіндегі сәл босаңсыған-
дығы себеп болған шығар.  Алай-
да, біздің боксшымыздың бар 
күшін сарықпағаны оны білетін-
дердің көзіне ұрып тұрды ғой.

Біздің ендігі ойымыз 
 Геннадий Головкиннің Сауль 
Альварес пен рематч өткізіп, сол 
күш сынасуда кеткен есемізді 
қайтарса екен дегенге тіреліп 
тұр. Намысшыл қазақ емеспіз 
бе?! Сосын қолғабын іле ме, жоқ 
әрі қарай жүре ме, оған дауымыз 
жоқ.

КӘСІПҚОЙ БОКС

«...Головкин ешқашан жеңілмеген боксшы»
Әлемге аты әйгілі қазақстандық кәсіпқой боксшы Генна-

дий Головкин мен украиналық Сергей Деревянченко 5 қазан 
күні Нью-Йорктегі «Мэдисон Сквер Гарден» аренасында IBF 
титулын сарапқа салып, айырылып қалған белбеуін өзіне 
қайтарды.
Дүйсенбек АЯШҰЛЫ.


